
Hogei ume, harrera
familiaren premian

ASTEKO GAIA: ‘UME BAT ZAIN DAUKAZU’ KANPAINA, IBARREAN ERE BAI

Gipuzkoan 600 ume ezin dira
gurasoekin bizi, gurasook arazo
larriak dituztelako. Horietatik,
hogeirendako harrera familia
bila dabil Foru Aldundia. Ume
bat zain daukazu izeneko kan-
paina zabalik dago uztail buka-
erara arte, eta Bergaran aur-
keztu zuten arduradunek egi-

tasmoa joan den eguaztenean.
Harreraren helburua da adin-

gabeoi familia baten maitasuna
eta zaintza ematea, guraso biolo-
gikoak umea zaintzeko moduan
egon arte, eta ez da nahastu behar
adopzioarekin. Edozein pertso-
na aurkez daiteke. Informazio
telefonoa da 943 48 26 38. /2-3

Domekako hauteskundee-
tako emaitzen berri izango
duzue Asteleheneko Goien-
karia-n. Eguneko gorabe-
hera, analisi eta iritziekin.
Egunkari saltokietan.

Gizabanakoak zein
bikoteak izan daitezke
harrera familia

Aurten, kanpainako
adingabeak 0-13 urte
bitartekoak dira

BARRUAN, 
ZURE HERRIKO

ALDIZKARIA

TXEMA MONTERO / ABOKATUA
“Alderdi bat legez kanpo uzteko
bide onena hauteskundeetan
lortzen duen emaitza ikustea da” /7

KIROLA: ELITEKO KORRIKALARIAK OÑATIKO HERRI LASTERKETAN /10

Golfa: geurean ere,
gero eta gehiagok
egiten duen kirolaONDOEN DISEINATUTAKO 

XABIER URZELAI

Emakumezko ziklista
onenak Arrasaten
Arrasaten amaitu zen atzo Emakume Biraren lehen etapa. Katia
Longhin italiarra izan zen onena Garibaiko helmugan. Ikus-
min handia sortu zuen lasterketak eta jende asko gerturatu
zen karrera amaiera ikustera. Izan ere, nazioarteko txirrin-
dulari lasterketa garrantzitsuenetakoa da hori. Joanes Soma-
rriba (argazkian) izan zen protagonistetako bat. Sopelarra, 16.
lekuan helmugaratu zen. Emakumeen Bira ibarrean barrena
ibiliko da bihar ere. Elgetan hasi eta Elorrion amaituko da
biharko etapako lehen sektorea eta, Elorriotik Elgetarako erlo-
jupekoa izango da bigarren sektorea. Bergaran barrena ere
ibiliko dira bihar goizean txirrindulariak.

Euriteak
arazoak
sortu ditu
Ekaitzak hainbat arazo sortu
zituen Leintz aldean martitzen
iluntzean. Arrasaten eta Aretxa-
baletan sortu ziren arazo larrie-
nak: Arrasaten hainbat kale urez
gainezka ikusi genituen eta etxa-
be eta garajeetan ura sartu zen
hainbat tokitan; Aretxabaletan
euri jasak kalteak egin zituen
kiroldegiko teilatuan. Ibarreko
beste herri batzuetan, ostera, ekai-
tzak ez zuen horren gogor jo. /4 Arrasateko Uribarri etorbidea urak hartuta martitzen arratsaldean. JON UGARTE

Hauteskundeak
‘Asteleheneko
Goienkaria’-n

Otalora 29, behea   • ARRASATE
Tel./Faxa: 943 79 07 84 • idiomaster@euskalnet.net

IKASTARO TRINKOAK 
UZTAILEAN

HIZKUNTZAK: 
ingelesa eta frantsesa

Learn English in Scotland this summer!

Gizarte Politikarako Foru
Departamentuak jarri
du abian harrera fami-

liak bilatzeko egitasmoa. “Era-
kundeon laguntzak agortuta
daude”, dio Esther Larrañaga
sail horretako Foru Diputa-
tuak.

Umeok harrera etxebizitzetan
bizi dira orain, ezta?

Bai. Aldundiak eskumena du
desegituratuta dauden familie-
tako adingabeen tutoretza har-
tzeko. Orduan, guk antolatutako
etxebizitzatan bizi izaten dira,
eta, harrera familiarik aurkitu
ezean, hori da euren alternatiba.
Guk ahal den guztia ematen die-
gu, baina ezin diegu familia baten
goxotasuna eman.

Gipuzkoarrak zelan eran-
tzuten ari dira aurten?

Oso ondo. Kanpaina abian
dagoen hiru asteotan, 90 dei jaso
ditugu hogei umeok hartzeko.
Hainbat familia prozesuaren
hurrengo fasean sartu dira.
Gipuzkoarrak hartzaile bikainak
dira, eta Estatuko beste erkide-
go gehienek baino hartzaile gehia-
go daude. Beti behar ditugu bolun-
tario gehiago, baina orain arte-
ko erantzunaz ezin gara kexatu.

Zein da, bada, harrera fami-
lia izatera iristeko prozesua?

Lehen urratsa da 943 48 26 38
telefonora deitzea. Edozein izan
daiteke hartzaile: bikoteak, giza-
banakoak… Han informazioa
ematen diegu interesa dutenei.
Gero, kanpoko profesionalek
bakoitzaren egokitasuna balora-
tzen dute, ikuspegi sozial, eko-
nomiko eta psikologikotik. Elka-
rrendako familia eta ume ego-

kienak aurkitzen ditugunean,
familiari egoera aurkezten diogu
eta baiezkoa edo ezezkoa ematen
dute. Hortik aurrera, familiaren
eta umearen arteko adaptazio
fasea hasten da. Familiak psiko-
logoen laguntza du beti, bereziki
lehen aldi horretan, bere zailta-
sunak izango ditu-eta.

Zer esango zenieke zalan-
tzan dauden familiei?

Esango nieke erakundeek
umeoi eman diezaiekegun lagun-
tzak agortuta daudela, muga bat
dutela, eta gogoa dutenek dei egin
dezatela, ez direla bakarrik egon-
go. Aholkularitza profesionala
beti izango dute, eguneroko larri-
tasunei aurre egiteko.

“Familiek beti izango
dute gure laguntza” 

ESTHER LARRAÑAGA / FORU DIPUTATUA

“Orain arte, 90 dei
jaso ditugu, baina
beti behar ditugu

familia boluntario
gehiago”

Hogei ume, familia b
LEIRE KORTABARRIA

Gipuzkoako hogei ume
familiaren zain daude.
Jaioberrietatik 13 urte-
ra bitarteko umeak dira,

eta, gurasoak dituzten arren,
Foru Aldundiak hartu du euren
zaintzaren ardura. Izan ere, gura-
soek ezin dituzte zaindu, hainbat
arazo direla-eta: gehienak buru-
osasun arazoak, alkoholarekiko
edo beste drogaren batekiko men-
dekotasunak dituzten gurasoak

dira. Ume horiek guztiak uztail
bukaerara arte Diputazioak
aurrera daraman harrera kan-
painaren barne daude. Eta Gizar-
te Politikako Departamentuko
diputatu Esther Larrañagak azpi-
marratzen du zein garrantzitsua
den umeoi familia baten maita-
suna eta zainketa emateko prest
dagoen jende egokia aurkitzea. 

Umeok ez dute alternatiba
samurrik: Diputazioaren harre-
ra etxebizitzetan jarraitu behar-
ko dute. Noiz arte, hori ez dago
jakiterik. Eta Aldundiaren zain-
tza umeen adinekotasunarekin
bat  datorrenez,  gehienendako
erloju-aurkako lasterketa da.
Aldundiaren datuen arabera, 600
adingabe ezin dira bizi euren fami-
liarekin, eta gehienak Aldundia-

ren harrera etxeetan bizi dira. Iaz,
180 ume bizi izan ziren harrera
familia batekin. Eta gipuzkoa-
rrok kontziente dira arazoaz, pro-
gramaren datuek erakusten duten
bezala: 1998an, adibidez, 116 ume
egon ziren harrera familiatan;
iaz, aldiz, 152 izan ziren.

EZ DA ADOPZIOA
Erakundeak eta esperientzia
honetatik pasa direnak bat datoz
esaten “hainbat ideia garbi izan
behar direla” boluntario egin
aurretik. “Harrera ez da adop-
zioa, eta hartzaileen helburuak
ezin du izan familia handitzea”,
dio Ubane Uzin harrera amak.
Esther Larrañaga diputatuak
honakoa dio: “Familia harrerak
ez du berezko familia ordezkatu

Hogei umerendako harrera
familiak behar ditu Aldundiak

Helburua da umea heztea bere
familiarekin itzuli ahal izan arte

Umeok 0tik 13 urte bitartean
dituzte; lau anai-arreba talde dago

“Oso esperientzia
ona da. Asko ikasten
duzu”, dio ibarreko
familia hartzaile

batek

Harrera azaltzeko hitzaldiak antolatu ditu Diputazioak, eta iba-
rrekoa eguaztenean izan zen Bergaran. Hamabost bat lagun azal-
du ziren. Hitzaldiak formatu txikikoak dira, jendeak argi due-
lako aldez aurretik “harrera ez dela adopzioa”. Irudian, Enei-
da Amas arduraduna hainbat azalpen ematen.

HARRERA ZER DEN, DEBAGOIENDARROI AZALDUTA

nahi. Aldi baterako neurria da
eta helburua da adingabea berez-
ko familiarekin itzultzea. Jato-
rrizko familiarekin dituen harre-
manak umearendako kaltega-
rriak ez diren bitartean, harreman
horren alde egingo dugu”. Gai-
neratzen duenez, “harrera gura-
soen eta guraso naturalen arte-
ko harremana ere ona baldin
bada, hobe”. Horrek gauzak
erraztuko ditu egoera berriari
guztiok modu onean eusteko, bai
umeak, bai eta harrera zein jato-
rrizko familiek ere.

Hortik aurrera, beste baldin-
tzak honakoak dira: familiako
kide guztiak ados egotea; umea
den bezala onartzeko prest ego-
tea, bere historiarekin eta ara-
zoekin, eta egoera zailak sortu-
ko direla onartzea, eta umeari
denbora eskaintzea.

Bikoteak zein gizabanakoak
aurkeztu daitezke. Baita ume-
aren osaba-izebak, aiton-amo-
nak edo beste senitarteko
batzuk ere. 

Umeari dagokionez, gehie-
nek ez dute behar berezirik, bai-

na gutxitasunen bat edo gaizki
portatzeko joera dutenak ere egon
daitezke. Bestalde, aurtengo kan-
painan lau anai-arreba talde dau-
de, eta, ahal dela, horiek familia
bakarrak hartzea da Foru Aldun-
diaren helburua.

DENETARIKO LAGUNTZA
Umea hartzen duten familiek
motibazio handia izaten dute,
baina guztia ez da arrosa-kolo-
rekoa izango, izan ere, kasuen
arabera, larritasun egoerak izan-
go dira eguneroko bizitzan.
Horiei aurre egiteko, babes psi-
kologikoa eskaintzen du Dipu-
tazioak prozesu osoan. Alde bate-
tik, elkarbizitza hasi berri dene-
an, talde batek lagunduko dio
umeari ondo txertatzen. Eta
elkarbizitza osoan zehar, fami-
liak aholkularitza eta laguntza
zerbitzu hori izango du.

Era berean, harrera familiek
dirulaguntzak jasoko dituzte.

“Horrek ez du esan nahi, ordea,
umea hartzeak ekartzen dituen
gastu guztiei erantzuteko adina
laguntzarik emango zaienik ere”,
dio Diputazioak. Horrekin gala-
razten da familiek harrera “lan-
bide” bihurtzea. Harrera familiek
367 euro jasoko dituzte hilean;
dedikazio intentsiboa behar
duten umeen hartzaileek, 963
inguru; eta adingabe ezinduak
dituztenek, 558. Horrez gain,
administrazioak asegurua kon-
tratatuko du harrera familia-
rendako. 

SENTIMENDUAK JOKOAN
Denetariko laguntza jasoko dute,
bada, harrera bizi duten guztiek,
baina, azkenean, esperientzia on
baten gakoa da gogoan hartzea
sentimenduak eta izateko modu
desberdinak daudela jokoan, eta
umeak, bi familiak eta erakun-
deek parte hartzen dutela.  

Baina arrazoi asko dago
harrera familia izatera ausar-
tzeko. Batetik, umeak familia
baten maitasuna jasoko du eta
ingurune egonkor batean haziko
da; familia biologikoarendako
ere lagungarri da; eta harrera
familiari ere mesede egiten dio.
Ubane eta Jose Felix harrera
gurasoek honela diote: “Jendea
animatu dadila. Oso esperien-
tzia positiboa da. Gauza asko ira-
kasten dizu, batez ere, senti-
menduei dagokienean. Baina ona
izan dadin, oso garrantzitsua da
arinkerietan ez erortzea, eta
umea den bezala onartzea”.

aten goxotasun-gose
Pertsonen egoerak
markatzen du iraupena

Xabik (ustezko izena) 12 urte ditu, eta Plazentzian bizi izan
da Ubane, Jose Felix eta horien bi semeekin lau hilabeteko
umetxoa zenetik. Harrera familia honek dioenez, “Xabik bi

familia ditu, eta lau anai-arreba”. Aldi baterako neurria zena
denboran luzatuz joan da, eta hori da Xabik ezagutu duen bizimo-
du bakarra. Hala ere, legez, gauzak ez dira aldatu: Ubane eta Jose
Felix harrera familia dira, eta Xabik bere ama du. Programaren
helburuei jarraituz, Xabik amarekin harremana du, eta ondo
konpontzen dira. Helduen arteko harremana ere ona da. 

Harrera programan parte hartzeko, ezinbestekoa da hainbat
kontzeptu garbi edukitzea: ez da adopzioa, eta helburua da
umea familia biologikoarekin bueltatzea. Hori ez da beti lor-
tzen, baina, ahal dela, umeek guraso biologikoekin harremana
jarraitzen dute. Horixe gertatu da Xabiren kasuan. “Bai geu,
bai eta umea ere, oso kontziente gara errealitateaz”, diote
harrera gurasook. “Guk seme bat bezala tratatzen dugu, baina
berak badaki bere ama duela, eta amak maite duela. Harreman
hori ez du galduko, eta guk uste dugu hori ona dela”. Ordea,
Xabiren gurasoen egoerak ez du ahalbidetzen egoera aldatzea.

Harrerak ez du aurrez jarritako mugarik, ez eperik. Bi
modalitate daude: batean, harrerak bi urte irauten du, gehienez;
bestean, ez zaio mugarik ikusten. Azkenean, legeek baino
gehiago, pertsonen egoerek agintzen dute. Aldundiko arduradu-
nek onartzen dute beti “ez dela posible” umea gurasoekin
itzultzea. Gurasoen eboluzioak agintzen du horretan, batik bat.

UBANE MADERA

Jose Felix eta Ubane plazentziarrak, bi seme eta harrera-semearekin.

MATRIKULA 
EPEA 

ZABALIK
Maila goreneko 

diplomatura

GASTEIZ 
Santiago etorbidea 25 

(autobus geltokiaren ondoan)
945 27 91 33

(baita abuztuan ere)

Ezker Batua alderdiaren ustez, hil-
tegiak hurbileko zerbitzua eskain-
tzen du, eta bere desagertzeak base-
rritarrak, harakinak eta kontsu-
mitzaileak kaltetuko lituzke. Era
berean, “ulertezina” dela iruditzen
zaio “Agenda 21 proiektuaren
barruan dagoen Mankomunitate
batek” horrelako zerbitzu bat pri-
batizatu nahi izatea. 

Aralar ere hiltegia ixtearen
aurka dago, eta Mankomunita-
teak ixteko eman dituen arra-
zoiak aztertu ondoren, hainbat
puntutan ez datorrela bat gai-
neratu du. Aralarren iritziz, ara-
zo teknikoak argudiatzeko Man-
komunitateak aurkeztu dituen
txostenak akatsak ditu; eta gai-
neratzen du hiltegiaren baldin-

tzak onak direla eta hasieran
esandako galera ekonomiko han-
diak zalantzan jartzen dituela,
besteak beste.

LEGEBILTZARREAN
Batasunak gogoratu du aurre-
ko agintaldian bere ardura zela
hiltegiaren zerbitzua, eta aha-
leginak egin zituela hura ez ixte-
ko. Batasunaren ustez, hala ere,
hobekuntzak egin beharko lira-
teke Zubillagako hiltegian. Eta
diru galeren inguruan esan du
zerbitzu publikoak ez duela zer-
tan errentagarria izan, baina
gestio egokiaz ez duela zertan
horrela izan. Bestalde, gai
horren inguruan Gasteizko
Legebiltzarrean galdera bat aur-
keztu dutela jakinarazi du.

OIHANA ELORZA

Zubillagako hiltegia ixtearen aurka daudenek hainbat protesta ekitaldi egin dituzte azken asteotan.

Ezker Batua, Batasuna eta Aralar
ere hiltegia ixtearen aurka daude

ASIER MUJIKA

Aretxabaletako kiroldegian hainbat arazo sortu zituen euri jasak martitzenean.

GOIENKARIA

Debagoieneko Ezker Batua,
Batasuna eta Aralar alderdiek
Zubillagako hiltegiak zabalik
jarraitu behar duela defendatu
dute. Bestalde, ‘Hiltegia bizirik’
plataformak, kale bilkura deitu
du biharko, 13:00etan, Arrasa-
teko Seber Altube plazan.

Eskaintzen duen zerbitzua beharrezkoa dela diote hiru alderdiek

Bi urtean behin egiten da maki-
na-erreminta feria. Aurtengoa
berezia da, eraikin berrian egi-
ten ari baita. Ekainaren 7tik zapa-
tua arte, ekainaren 12a arte, mun-
duko 30 herrialdetako 1.800 enpre-
sak erakusleihoa izango dute

Barakaldoko Bilbao Exhibition
Centre erakinean.

ESKUALDEKO ORDEZKARIAK
Debagoieneko bederatzi enpresa
joan dira biurteko makina-erre-
minta feriara. Orain dela bi urte,
berriz, 13 izan ziren.

Aurtengo ordezkarien arte-
an honako hauek daude: Berga-
rako Alura SL, Orni SL eta Sora-
zule S. Koop. enpresak. Elgetatik
enpresa bakarra joan da, Sisteco
enpresa, hain zuzen ere. Antzuo-
latik, berriz, Goizper S. Koop. eta
Balzers-Elay SA enpresak joan
dira eta Arrasatetik, Fagor Auto-
mation S. Koop., Gamei SA eta

Fagor Arrasate S. Koop. enpresek
jarri dituzte euren makinak era-
kusgai.

Duela bi urte, 2002ko mar-
txoan, Elgetako Laibe, Aretxa-
baketako Lantek eta Arrasateko
Lasa, Goihata eta Gamei ere joan
ziren, besteak beste.

Gauzak horrela, inoiz baino
erakusleiho gehiago daude. Erai-
kina ere berria da, eta oso handia:
60.000 metro koadroko eraikina da,
eta bertan, fresatzeko makinak,
tornuak, garabiak eta lanerako
beste hainbat makina erakusten
dituzte. Tartean daude Japonia,
Alemania, Frantzia, AEBak eta
Taiwan, besteak beste.

Debagoieneko bederatzi enpresa izan
dira makina-erreminta azokan

OIHANA ELORZA

Makina-erreminta biurteko
azken ferian, 13 enpresa joan
ziren Bilbora Debagoienetik;
aurten, bederatzi joan dira.
Hala ere, mundu osoko 1.800
enpresak beren makinak
dituzte erakusgai zapatua arte,
Barakaldoko eraikin berrian.

Parte hartzea oso altua izan da, baina ibarrean, iaz baino baxuagoa

Mankomunitateak
ixteko jarri dituen

arrazoiekin ez
daude erabat ados

hiru alderdiok

Euri jasak Arrasate eta
Aretxabaleta kaltetu zituen
Urak kalte handiak egin zituen martitzen iluntzean

Eskualde osoan egin zuen euria
martitzen gauean, baina Aretxa-
baletan eta Arrasaten egin zuen
gehien. Herri bi horietan egin

zituen kalte handienak urak.
Bergaran, Arrasaten eta Are-

txabaletan, adibidez, argia joan
zen une batzuetan, baina kalee-
tan eragin zituen kalte handienak.
Arrasaten, Maala kaleko garaje-
etan eta Lau Bideko aparkaleku
publikoan ere ura asko sartu zen.
Ohiko toki aldapatsuetan ere ara-
zoak izan ziren, Erguinen eta
Makatzenean, esaterako. Gara-
galtzako bazterrak ere ur azpian
gelditu ziren, eta autoek ere ara-
zoak izan zituzten normaltasunez
ibiltzeko.

MARIA AGIRRE

Aretxabaletako kirol etxean ura
sartu zen. Arrasateko parking
publikoa urez bete zen eta Lau
Biden ura ateratzen ibili ziren.
Martitzen iluntzean egin zuen
ekaitzak euri asko bota zuen
denbora laburrean, eta horrek
kalteak eragin zituen.

• Debagoienerako datuak izan ahala,
sarean.

• Aurreko hauteskundeetako emaitza
konparatiboak.

www.goiena.net

• Arrasateko datuak.
• Adituren iritziak.
• Analisia eta balorazioak.
Astelehenean, 09:00etatik aurrera.

FM 107.7

EUROPAKO LEGEBILTZARRERAKO 
HAUTESKUNDEAK 2004

• Debagoieneko emaitza orokorrak eta herriz herri.
• Hego Euskal Herriko eta Espainiako datuak.
• Iritziak eta analisiak.
• Eguneko gorabeherak.

EROSI astelehenean egunkari saltokietan 
edo egin HARPIDEDUN: 902 36 38 51



Gatzagan haur eskolan jarriko
dute herriko mahai bakarra, eta
domeka goizean bertan eraman-
go dituzte kabinak, hauteston-
tziak eta boto paperak. Gainon-
tzeko herrietan, ordea, eguba-
koitzean eta zapatuan eramango
dituzte. 

Europako hauteskundeak
egingo dira domekan, eta 53.611
debagoiendarrek, gutxi gorabe-
hera, eskualdean bertan bozka-
tuko dute. Europako hauteskun-
deetan, bizi den tokian bozka
dezake edozein europarrek; beraz,
debagoiendar batzuek Europako
beste herrialde batzuetan bozka-
tuko dute eta hemendik kanpo bizi
direnek, berriz, hemen. Berga-
rako 153 pertsona, adibidez, kan-
poan bizi dira, eta zortzi europa-
rrek Bergaran bozkatuko dute.
Oñati, Antzuola, Aretxabaleta eta

Aramaion ere eskualdetik kanpo
bizi diren europarrek bozkatuko
dute.

Guztira, 85 mahai jarriko
dituzte eskualdeko herrietan.
Gehien Arrasaten, 33, eta Gatza-
ga eta Elgetan bana, adibidez.

KANPAINA BUKATZEAR DAGO
Zapatua hausnarketa eguna izan-
go da, eta gaur gauerdian amai-
tuko da hauteskunde kanpaina.

Europako hauteskunde kanpaina
nahiko motela izan da gure iba-
rrean, baina aste honetan ere
izan dira ekitaldiak. Gaur, egu-
bakoitza, iluntzerako, adibidez,
kalejira koloretsua deitu du HZk,
Arrasateko Seber Altube plazan.
Goizean, sozialistak ziren etor-
tzekoak Arrasateko merkatura,
eta astelehenen goizean, Aretxa-
baleta eta Eskoriatzan izan ziren,
arrosak banatzen.

53.611 debagoiendarrek eskualdean
bertan bozkatuko dute domekan

OIHANA ELORZA

Oraindik udal biltegietan
daude hauteskundeetan
erabiliko dituzten kutxak,
kabinak eta boto paperak,
baina datozen orduetan
eramango dituzte hauteslekue-
tara. Guztira, 85 mahai jarriko
dituzte eskualdean.

Debagoiendar askok Europan bozkatuko dute eta europar batzuek, hemen

DEBAGOIENEANLABUR

Debagoieneko Eskualde Ospitaleak 
Goiena komunikazio enpresa saritu du
GOIENKARIAk, Asteleheneko Goienkaria-k, GOITBk, Arrasate Irra-
tiak eta Goiena.net telematika zerbitzuak egindako lana saritu du
aurten, Debagoieneko Eskualde Ospitaleak. Goienak ibarrean egin
duen lana saritu nahi izan du ospitaleak: bere zerbitzuak ezagu-
tarazten lagundu duelako, ospitalearen gaineko ezagutza zabaldu
duelako, ospitalearen irudia erakutsi duelako eta lana ondo egin
duelako, besteak beste. Ekainaren 3an eman zion saria Debagoieneko
Eskualde Ospitaleak Goienari, eta gaur, egubakoitza, eguerdian
izan da sari banaketa. Goienarekin batera, Diario Vasco egunka-
ria ere saritu du ospitaleak.

Udaletako langileek lan hitzarmena
negoziatzeko ahaleginetan jarraitzen dute

San Josepe harrobia kudeatzen dutenek
errekurtsoa jarri diote Udalaren erabakiari
San Josepe harrobiko kudeatzaile Bienvenida Martinezek pren-
tsa oharra bidali du komunikabideetara, enpresaren ikuspuntua
azaltzeko.  Besteak beste, Udalarekin sinatutako hitzarmenen berri
ematen du. Horrekin batera, argi utzi nahi du harrobiko ustiapen
lanez gain, harria prozesatu eta eraldatu eta hormigoia egin ere
egiten dutela. Gaineratu du Udalak gura duen industrialdea erai-
kitzeko derrigorrezkoa dela ingurua berreskuratzea. Harrobia ixte-
ko Udalaren erabakiari errekurtsoa jarri diola ere esaten du. 

Debagoieneko udalen artetik, Arrasatekoa izan zen lehena lan hitzar-
mena lortzeko lanuztearen deialdiarekin bat egin zuena. Gero, Elge-
ta eta Bergarako udal langileek ere bat egin zuten lanuzte deial-
diarekin. Eta gauza bera egin dute aste honetan Aretxabaleta eta
Antzuolako langileek. Eskoriatzan bigarren saiakera egin behar
dute, lanuzteekin hasi baino lehen.  Oñatin gaur, egubakoitza, egin
behar zuten bilera, eta Gatzagan, beste herrietan hartzen diren
erabakiaren zain daude. Aramaion ez dute gaia mahairatu.

GOIENKARIA

Azken Europako hauteskundeetan, %26 izan zen abstentzioa Debagoienean.

ELGETA
Kantu gregorianoko
kontzertua izango
da zapatu iluntzean
parrokian
Bihar, zapatua, kantu gre-
gorianoko kontzertua izan-
go da iluntzean parrokian.
Meza 20:30ean hasiko da eta
garai batean bezala meza
kantatua izango da, litur-
giako kantuak eskainiko
baitituzte, besteak beste,
Donostiako Kapera Gre-
gorianoko abeslariek.
Mezaren ostean, berriz,
ordu erdi inguruko kon-
tzertua egingo dute abes-
batzako 16 edo 18 lagunek
XII. eta XIII. mendeko kan-
tu gregorianoekin. Xabier
Irastortza beneditarra
izango da abesbatza horren
zuzendaria. / I.A.

Gobernu batzordeak bal-
dintza batzuk onartu ditu
kiroldegiko tabernaren
ustiaketa ateratzeko. Bes-
teak beste, hasteko, urte-
beteko kontratua egingo
zaio interesatuari, eta urtez
urte luzatzeko aukera izan-
go du, bost urte arte. Hala
ere, kiroldegi berriko taber-
na zabaltzen denean, kon-
tratua bertan behera utzi

eta berriro aterako du lehia-
ketara Udalak. Taberna zer-
bitzua eskaini beharko du
aukeratuak, pintxoak eta
ogitartekoak, eta udan, kan-
poko terrazaren zerbitzuaz
arduratuko da.

Apirilaren 23a ezkero
dago itxita taberna. Hala,
irekitzeko interesa duenak
udaletxera edo kirol zerbi-
tzura jo dezala. /O.E.

OÑATI

Kiroldegiko tabernaren
ustiaketa lehiaketara
atera du Udalak

O.E.

Kiroldegiko lehenengo solairuan dago taberna.

ARAMAIO
Lau aramaioarrek
Hiru Handien
ibilaldian parte
hartu zuten
24. Hiru Handiak ibilaldia
egin zuten joan den aste-
buruan ia 800 mendizalek.
Haien artean lau ara-
maioar ere izan ziren eta
ez zuten batere emaitza txa-
rrik ekarri etxera. Lau
horien artean, Aitor Ara-
na izan zen lehena, eta
Debagoieneko 70 mendi-
zaleen artean ere lehenen-
goetarikoa izan zen bera,
17 ordu eta erdiko denbo-
rarekin. Iñigo Balantzate-
gi izan zen bigarren, 18
ordu eta 37 minuturekin
eta Josu Altubek 19 orduan
egin zuen ibilaldia. Jabier
Arriaran, berriz, Gorbeian
erretiratu zen.  /U.M.

Datozen hiru urteotarako
inbertsio plana lantzen dabil
Udala. Oraindik zirriborroa
besterik ez da, eta, jakina,
ez du udalbatzarraren ones-
penik jaso. Baina epe ertai-
nerako Udalak dituen egi-
tasmo nagusiak jasotzen
ditu. Horietako batzuk abia-
razita daude, beste batzuk
proiektuak besterik ez da eta
gainerakoak negoziatze pro-
zesuan dabiltza.  

ERTZAIN ETXEA
Abiarazita dauden proiek-
tuen artean, Biteri apar-
kalekuak, Akei errauste-
gia berreskuratzea eta kul-
tura etxea egitea aipa
ditzakegu, adibidez. Apar-
kalekuak herriaren erdial-
dean egiten dabiltza, lur
azpikoak izango dira. Akei
berreskuratzeko lanak
hasita dituzte, baita kultu-
ra etxea egitekoak ere.
Azken horren kasuan, fran-
tziskotarren komentu zaha-
rra berritzen dabiltza.  

Eta negoziatze proze-
suan dauden proiektuen
artean, aipagarria da, adi-

bidez, Alai zinema erosteko
ahaleginetan dabiltzala Uda-
la eta zenbait interesatu pri-
batu. Asmoa da zinemaren
goiko solairuan Udalaren-
dako bulegoak egitea, Uda-
la txiki geratu da-eta. Behe-
ko solairuan, berriz, kafe-
antzoki bat ipini gura dute
zenbait  interesatu pribatuk.
Bestelako egitasmoen arte-
an, aipatzekoa da Udalak
Arrasateko ertzain etxea
Udaltzaingoarendako era-
bili gura duela. Eraikina
eskuratzeko negoziatzen
dabil Jaurlaritzarekin. Eta
proiektu txikiago batzuk
aipatzearren, Abaroa lekuz
aldatu gura du Iturbide egoi-
tza handitzeko. /U.M.

ARRASATE

Hiru urteotarako
inbertsio nagusiak
zehazten dabil Udala   

Zertzelada

Arrasateko ertzain etxea
Udaltzaingoarendako izan
dadin gura du Udalak.
Eraikina eskuratzeko
negoziatzen dabil Udala
Eusko Jaurlaritzarekin.

ANTZUOLA
Gorpuzti jaiak
ospatuko dituzte
asteburuan
Ondarren
Ondarreko auzotarrek
Gorpuzti jaietarako hain-
bat ekitaldi antolatu dituz-
te .  Bihar,  zapatua,
12:00etan, bizikleta jokoak
egongo dira, Aiastui Peñak
antolatuta; 16:00etan, ume-
endako jolasak eta
18:00etan, umeendako kro-
sa. Iluntzean,  20:30ean, afa-
ria egingo dute auzotarrek,
eta ondoren erromeria
egongo da. Domekan,
berriz, meza nagusiaren
ondoren, prozesioa egingo
dute parrokiatik Ondarre-
ra, eta 13:00etan dantzari
txikien saioa izango da.
Bukatzeko, 13:30ean, zoz-
keta egingo dute. /A.I.

ARETXABALETA
III. Mendi Martxa
egingo dute
domekan, Murrukixo
MEk antolatuta
Mendi ibilaldia egingo dute
domekan Aretxabaletan.
Murrukixo Mendizale El-
karteak antolatu du, eta bi
urtean behin egiten duen
ibilaldia da. 07:30ean atera-
ko dira Copreci lantegiko
aparkalekutik, eta egunean
bertan eman dezakete
mendizaleek izena bost
euro ordainduta. 28 kilo-
metro izango ditu ibilbide-
ak: Aretxabaleta-Urkulu-
Ugaztei-Degurixa-Alabita-
Kurtzebarri-Mendiola-Are-
txabaleta. Ugazteiko ermi-
tan eta Alabitan dagoen
Leixargarateko aterpetxe-
an janari-edariak jarriko
dituzte antolatzaileek. /M.A.

ESKORIATZA
Luis Ezeiza
Ikastetxeak Herri
Eskolaren jaia
ospatuko du bihar
Luis Ezeiza Guraso Elkar-
teak antolatuta, Herri
Eskolaren jaia ospatuko
da bihar, zapatua. Ekital-
di ugari prestatu dituzte
antolatzaileek. Goizerako,
haur emanaldiak, herri txi-
kiteoa, bazkaria eta arra-
tsalderako, umeentzako
jaia, buruhandiak, herri
txokolatada eta dantzaldia
antolatu dituzte. Eta,
horrez guztiaz gainera,
gurasoek egindako esku-
lanen erakusketa egongo
da egun osoan ikusgai.
Eskoriatzako ikastetxeak
dagoeneko urte mordoxka
daramatza egun berezi hori
ospatzen. /Z.V.M.

BERGARA

Etxe beheak etxebizitza gisa erabiltzeko araudia, onartuta

Azken urteotan etxebizitzen prezioak izan duen gorakada kontuan izanik, eta biztanleriak etxebizitza bat esku-
ratzeko dituen zailtasunez jabetuta, Bergarako Udalak etxe beheak etxebizitza moduan erabiltzeko araudia
onartu berri du. Horretarako, hainbat baldintza betetzea derrigorrezkoa izango da. Udaleko Zerbitzu Tekni-
koaren txostena aldekoa izanez gero, hitzarmena sinatuko lukete Udalak eta lokalaren jabeak. 

Merkaturatze prozesua Udalaren esku egongo da,  zozketa publiko bidez. Betiere, babes ofizialeko etxebi-
zitzen prezioa hartuko da erreferentzia gisa. Hiru hilabetean behin, gutxienez, lokalen zerrenda plazaratuko
du Udalak eta, era berean, lokalak eskuratzeko interesa duten herritarrekin erregistroa osatuko du. /E.M.

EDU MENDIBIL

GATZAGA
Gatzagara
gerturatu ziren
Artizarraren
fenomenoa ikustera
Martitzenean, Artizarra-
ren fenomenoa ikusteko
aukera egon zen; Artizarra
Eguzkiaren aurretik pasa-
tzen ikusteko aukera, ale-
gia. Kuriositatea zuten
hainbat pertsona etorri
ziren Gatzagara, Ilatargi
taldea, esaterako. Hamabi
bat lagun bildu ziren Arti-
zarra pasatzen ikusteko.
Euren teleskopioak jarri
zituzten ikusleek, fenome-
noa segurtasun osoz ikus-
teko. Izan ere, Eguzkiari
zuzenean begiratzeak begi-
lesioak eragin ditzake, eta
hori ekidin gura izan zuten
adituek. /Z.V.M.

OIHANA ELORZA

Mugak zabaldu zituzten, baina urruti
dago oraindik Europa. Zergatik?

Arrazoi bat baino gehiago dago, baina
ez dakit garrantziaren arabera sailkatzen.
Dena dela, hizkuntza, esaterako, arra-
zoietako bat izan daiteke. Jendeak gazte-
lania asko erabiltzen du eta agian horre-
gatik, Latinoamerika Europa baino ger-
tuago ikusten du. Beste arrazoi bat,
ekonomia arloko merkatu bat izaten jarrai-
tzen duela Europak. Europa ekonomiako
zenbaki erraldoiez beteta dago, eta nor-
malean, inor ez da zenbakiez maitemin-
tzen. Hirugarrenik, Europako biztanleok
oso errotuta gaude, geografikoki, gure
bizilekuan. AEBetan, adibidez, askoz
gehiago mugitzen dira. Esaterako, Illi-
noisen jaio den gazte batek Kalifornian egin
dezake lana eta Texasen hartu  erretiroa.
Nik beti diot Euskal Herrian bizi den nes-
ka batek abiadura handiko trena hartu eta,
asteburu batean, Holandan duen mutil-
laguna bisitatzera doanean, orduan hasi-
ko garela Europa egiten.

Hala ere, Euskal Herriko euskal pren-
tsak sarri jasotzen ditu Europako berriak,
Frantziako Estatuko albisteak, adibidez,
eta hori lagungarria da. Espainiarekin
alderatuta, abantaila daukagu Euskal
Herrian.

Alderdi politikoek ere ez dute kan-
paina bera egiten Europako hautes-
kundeetan. Askok gai bakarra hartzen
dute mintzagai, ezer agindu gabe.

Nik uste dut denok heldu garela ondo-
rio berera, Europak ez duela beste alter-
natibarik. Europan ez egotea ezinezkoa
ikusten dute alderdi politikoek, beraz,
bakoitza nola dagoen aztertzen dute. Ez
da gauza bera herritarrendako Europa
eraikitzea, herrien Europa jasotzea edo
estatu nazionalen Europa sortzea. Ezta-
baidak ez du amaierarik, baina guztiek har
dezakete parte.

Dena den, badaude puntu batzuk Euro-
pa bereizten dutenak AEBetatik eta Ekial-
de Hurbiletik. Adibidez, ongizatearen
pisua edo gizarte segurantzaren figura. Bes-
tetik, historia eta erro sendoak dituzten
hizkuntzak daude Europan. 

Zenbat hizkuntzatan egiten da lan
Europako Parlamentuan?

Orain, 15 hizkuntzatan, oker ez bana-
go. Horrek esan nahi du txostenak 15 hiz-
kuntzatara itzultzen direla eta 15 hizkun-
tzatan hitz egin eta erantzun dezakezula.
Nik 1990ean utzi nuen parlamentua.
Orduan, 15 herrialdek osatzen zuten Euro-
pa, hamar hizkuntza ofizial onartzen zituen,
eta 1.800 itzultzaile inguru zebiltzan lane-
an. Estrasburgon, parlamentuan, egon eta
Bruselara, komisioetan parte hartzera,
joan behar genuen bakoitzean, kamioi
asko betetzen ziren txostenez. Berehala, gai-
nera. 00:00etan amaitzen genuen parla-
mentuko sesioa, eta goizeko 08:00etarako,
Bruselan zeuden txosten guztiak hamar
hizkuntzatara itzulita zeuden. 

Birziklatu egingo dira txosten horie-
tako paperak, ezta?

Bai, noski. Berdeek, gainera, gogor
egiten zuten horren alde. 

ra egiten dira Estrasburgon, gainontzeko
hilabete guztietan, abuztuan izan ezik, aste
bat egiten du eurodiputatuak parlamen-
tuan. Beraz, 12 aste urtean Estrasburgon.
Gainetik, astean bizpahiru egun Bruselan,
komisioetan. Horrez gain, lan gehiago
izango du aipatutako komisio berezietan
parte hartzen badu.

Herri Batasunak, etxebizitza bat alo-
katu zuen Bruselan, prentsa arduraduna,
teknikoak, eurodiputatua eta lantaldeko
kide guztiak bizitzeko.

Bakoitzak, ordea, bidaia asko egi-
ten ditu bere jatorriko tokira, alder-
diarekin hitz egiteko, ezta?

Bai, baina beharrezkoak diren bidaiak
dira. Taldearen bilerak ere izaten ditu,
Estrasburgon edo Luxenburgon.

Egia da politikoak erretiroa hartzen
duen tokia dela Europa?

Ni egon nintzenean, estatistika bat
egin nuen eta hauxe da: parlamentarien
herena alderdiak non kolokatu ez zekien
politikariak ziren. Beste herena tekniko-
ek osatzen zuten, hau da, ingeniaritzan,
farmazian, nekazaritzan, ekonomian edo
beste edozein arlotan adituak diren tek-
nikariak. Hirugarren herena pertsona
ezagunek, famatuek, osatzen zuten. Nire
garaian, Alberto Moravia idazle ezagun
italiarra zegoen, adibidez. Aurten ere, ira-
kurri dut pilotu finlandiar bat eta kaze-
tari espainiar bat aurkezten direla. Alder-
diak esperientzia hartzea nahi zuten gaz-
teak ere hirugarren taldean sartzen ziren. 

Eta nola moldatzen zineten, horren-
beste izanda, kafea hartzeko?

Niri ez zait gustatzen, baina parla-
mentuan egoten zen kafe-usainaz oso ondo
oroitzen naiz oraindik. Kafe asko hartzen
da Europako Parlamentuan. Parlamentari
bakoitzak bere bulegoa dauka, eta bulego
bakoitzean dago kafe makina bat.

Bai Bruselan, bai Estrasburgon, kafe-
tegi asko zeuden, baita janaria norberak
hartu behar zuen jatetxeak, eta bazkaltzeko
mantel dotoreak jartzen dituztenak, ere. 

Zenbat urtean izan zinen HBko euro-
diputatua?

Hiru urte eta erdi egin nituen, gutxi
gorabehera. Espainia 1986an sartu zen
Europan, Portugalekin batera, eta ordu-
rako, legegintzaldia indarrean zegoen. Bi
urte eta erdi falta ziren bukatzeko. Hurren-
go hauteskundeetan, berriro aurkeztu
nintzen, baina urte bakarra egingo nuela
esan nion alderdiari, eta urtea pasatu
zenean, dimisioa aurkeztu nuen. Berez, ez
nuen bigarren aldiz aurkezteko gogo han-
dirik, gero eta ikuspuntu ezberdin gehia-
go bainituen HBrekin. Arrazoi politiko-
engatik, gero eta distantzia handiagoa
ikusten nuen, baina HBko lagunek kon-
bentzitu egin ninduten, eta baldintza hori
jarri nuen nik. Bestalde, ez nuen neure
burua Europan luzaroan ikusten, eta alder-
diarekin ados ez egon arren diruagatik
eserlekua betetzea ere ez nuen inondik ino-
ra nahi, eta bide zuzenena uztea izango
zela pentsatu nuen.

HBren legeztapena defendatu
zenuen. Zer iruditzen zaizu HZren legez
kanporatzea?

Alderdi sozialistak ez zuen HB legez-
tatu nahi, eta ia lau urte egin genituen epai-
tegietan. 

Herritarren Zerrendari buruz, berriz,
zentzugabekeria ikaragarria iruditzen
zait. Batasuna, Euskal Herritarrok eta
Herri Batasuna legez kanpo utzi zituzte-
nean baino aldrebeskeria handiagoa dela
iruditzen zait. Erabakia ez da jasangarria,
azken baten, ETA ez dutelako gaitzesten
uzten baitute legez kanpo. Baina gaitzes-
tea edo ez gaitzestea ekintza politiko legez-
koa da, erabat. Alderdi bat legez kanpo uzte-
ko edo, alderantziz, legeztatzeko bide one-
na hauteskundeetan lortzen duen emaitza
ikustea da.

Estrasburgora eta Bruselaraz gain,
Luxenburgora ere iristen da eurodi-
putatua?

Bai, bai. Eta ez hiru toki horietara baka-
rrik. Nazioarteko gai zehatzeko komisio
baten parte hartzen badu, Afrika, Karibe,
Ekialde Urrun eta AEBetara ere heltzen
da, adibidez, urtean birritan, gutxienez.
Aljeria, Tunisia, Siria eta Palestinarekin
lan egiten zuten talde asko zeuden. Horrez
gain, interes zehatz bat, Sahara adibidez,
jarraitzen duen taldeko kidea ere izan dai-

teke. Baina Europa Pazifikoraino eta Kari-
beraino heltzen da. Izan ere, Europa dira
Martinikako uharteak eta Kaledonia
Berria, esaterako. Le Pen frantsesaren
alderdiak urtero antolatzen zuen bilera bat
uharte horietako baten, beti abenduan, urte
berriari ongietorria egiteko.

Eta non bizi da eurodiputatu bat?
Ni neu hegazkin batean bizi nintzen,

eta nire antzera, beste guztiak. Urrian
eztabaidatzen eta onartzen dira aurre-
kontuak, eta hilabete horretan, bi bilku-

A
bokatua da Txema Montero,

baina politikan ere ibili da.

1986an, HBko eurodiputatu

sartu zen Europako Parlamentuan.

Hiru urte eta erdi egin zituen. Bera-

rekin hitz egin dugu Europako hau-

teskundeei eta instituzioari buruz.

“Alderdi bat legez kanpo
uzteko bide onena

hauteskundeetan lortzen
duen emaitza ikustea da”

ABOKATUA ETA EURODIPUTATU OHIA

Txema Montero

EUROPA PAZIFIKORAINO HELTZEN DA
“Estrasburgora, Bruselara eta Luxenburgoraz 

gain, toki askotara heltzen da eurodiputatua, baita
Karibeko uharteetara eta Kaledonia Berrira ere”

HIZKUNTZA OFIZIALAK ETA ITZULTZAILEAK
“Parlamentuan 00:00etan bukatzen genuen,

eta 08:00etarako, komisioan zeuden txostenak 
hizkuntza ofizialetara itzulita zeuden”

ARGAZKI PRESS

Gutunak

Euskal Herria libre
aurrera

Bere garaian Euskal Herriko zazpi
herrialdeko herritarrak, ezkerre-

koak eta abertzaleak, biltzeko erabakia
hartu genuen, Europan entzuna eta
errespetatua izan nahi duen herri honen
ahotsa jasotzeko asmoz. Alor eta lurral-
de ezberdinetako herritarrak izanik,
gure planteamenduak eztabaidatu eta
kandidatura nazionala osatu genuen.
Inoiz ordezkaritza politikorik izan gabe-
ko herritarrak bildu ginen, kezka poli-
tikoek bultzatuta, gure herriak dituen
arazoez kezkaturik gaudelako eta erai-
kitzen ari den europar ereduarekin ez
gatozelako bat.

Hilabeteak pasa dira hasi ginenetik.
Asteak pasa dira gure proposamenak eta
europar hauteskundeei begirako plan-
teamenduak azaldu ditugunetik eta, gure
herrian eskubide zibil eta politikoen
aurkako eraso berri baten aurrean aur-
kitzen gara egun. Honela, eta beste behin
ere, oraingoan are larritasun handiagoz
baina, astakeria bat egin da, milaka
herritarren heriotza zibil eta politikoa
ekarriko duena. 

Behin baino gehiagotan esan dugu.
Gaurkoan errepikatu nahi dugu, ordea,
estatu espainiarrean HZ kandidaturaren
legez kanporatze prozesua martxan jarri
izana ez dela soilik zerrenda osatzen
dugunon aurkako erasoa, ezta hautes-
kunde hauetan parte hartzeko dagokion
eskubidearen alde sinadura eman duten
milaka herritarren aurkakoa ere. Era-
soa euskal herritar guztien aurkakoa da,
ez baitzaio libreki aukeratzen uzten; eta
erasoa Europan sufragio unibertsala
zapuztera dator, eta hain zuzen honen-
gatik hauteskunde prozesu osoa, zori-
txarrez, legitimaziorik gabea da egun. 

Ez da lehen aldia gure herrian horre-
lakorik gertatzen dena. Ez da lehen aldia
abertzale eta ezkertzale izatea delitutzat
jotzen dela eta, honela, larritasun oso-
ko ondorioak ekartzen dizkiola gure
herriari; ez da lehen aldia herri honi uka-
tu egiten zaiola ezberdinen arteko auke-
ra librea. Ez diogu garrantzirik kendu-
ko gure aurretik gertatutakoari, ezta
hurrik eman ere, baina egia da PSOE-
ren gobernu berriaren aurrean piztuta-
ko espektatibekin optimistagoak izate-
ko aukera ikusten genuela. PPrekin bile-
ra bakarra nahikoa izan da, ordea,
gobernu honek aurrekoaren mekanismo
eta forma berberak martxan jartzeko,
gure herriari dagokionez, bederen. 

Justiziarik ezaren espainiar minis-
troak eta Estatuko fiskal nagusiak tri-
bunal baten esku utzi dituzte hainbat
informe, gezurrez eta irainez josiak, edo-
zein demokraziatan justifika ezina jus-
tifikatu ahal izateko: milaka herrita-
rren eskubide zibil eta politikoen hilketa. 

Honengatik guztiarengatik, euskal
herritar guztiak deitu nahi ditugu, era-
gile politiko, sozial eta sindikalak ere,
gertakari hauen larritasunaren ingu-
ruan, hauteskunde lehia erabat legiti-
maziorik gabe geratzeaz eta, noski, eran-
tzun bat eman beharraz, ahalik eta modu-
rik osatuenenean, hausnar dezaten.
Betiere helburu argi batekin: nola lor-
tzen dugun, guztion artean, bere burua
ezkerreko eta progresistatzat duen PSOE
alderdiaren errektifikazioa, lehenbaile-
hen. 

Gertakari ezin larriago hauei ahalik
eta erantzun sendoena emateko asmoz,
datorren ekainaren 13an Europan lega-
la izango den papeleta batekin bozkatzera
joateko erabakia luzatu nahi dugu. Hala
eta guztiz ere, azpimarra egin nahi dugu
aurrerantzean Herritarren Zerrenda-
ren papeletak hartzen duen esanahiaz.
Ez da soilik ezkerreko eta abertzaleon
bozka izango; bozkatuko dugun papele-
tak, askatasunen defentsa hartu du bere
gain demokraziaren defentsa eta euskal
herritarrek eskubide zibil eta politiko-
ena. Errebeldiaren bozka izango da
Herritarren Zerrendarena, euskal herri-
tarren eskubideak urratuak direlako
protesta egiteko baliagarria. Hein bere-
an, bakearen aldeko apustua egiten duen
papeleta da, Euskal Herri osoan herri-
tar guztien eskubide guztiak defendatuko
dituena. Papeletak duintasunaren alde-
ko apustua izan behar du eta gure herria-
ren hitzaren aldeko errespetuaren alde-
koa. 

Herritarren Zerrendaren papeletak
hamarnaka mila herritarren babesa jaso
dezan nahi dugu, injustiziaren aurrean
ahotsa altxatu nahi duten guztien tres-
na izatea, eta tresna honen bitartez bakea
eta askatasunaren aldeko gure oihua
Europan inoiz ez bezala entzuna izatea.
Zuen guztien babesarekin lortuko dugu.

DEBAGOIENEKO HZ
Debagoiena

Ez itxi Zubillagako
abere hiltegia

Zubillagako abere hiltegiaren itxie-
rarekin, pixkanaka hiltegi txiki guz-

tiak desagerrarazi nahi dituzte Euskal
Herriko kontsumitzaileon haragiaren
kalitatea arriskuan jarriz. Eta, bestetik,
Europak hiltegi txikien aldeko laguntza
plana bultzatu nahi du (herrietako hil-
tegiei ere laguntza emanez), haragiaren
kalitate hobe bat lortzeko: abereen eta
haragiaren garraioan ahalik eta dis-
tantzia gutxien egon dadila ziurtatuz
(baserritik hiltegira eta hiltegitik hara-
tegirako garraioan, alegia); hauek ino-
lako estres eta eragin kutsakorrik jasan
ez dezaten. 

Bitartean, Debagoieneko Manko-
munitateko gobernu juntak zalantzaga-
rriak diren argudioak erabiliz, Europa-
ko lege berri hau indarrean jarri aurre-
tik, Zubillagako hiltegiaren itxiera
ziurtatu nahi du. 

Euskal Herriko zein hiltegi txiki
desagerraraziko dute ondoren? Ez al
gara europarrak? Ba hemen ere bete dai-
tezela Europako legeak orduan.

Gure baserritar, abeltzain eta hara-
kinek, eta oro har kontsumitzaileek,
kalitatezko haragia izan dezaten, beraien
bizilekuetatik gertuen dituzten hiltegi
txikiak erabiltzen dituzte: Debagoiene-
koen eta inguruko herrialde ezberdine-
takoen kasuan, Zubillagako hiltegia era-
biltzen dute.

Hiltegi txikiak desagertzen badira
baserritarrek eta abeltzainek nora eta
beraien bizilekuetatik zenbat kilome-
trora eraman beharko dituzte abereak
hiltzera? Beharbada aberearen garraio-
ak eragingo dizkien gastu berriek ez die
beraien etekinetan konpentsatuko.

Ondorioz, baserritar eta abeltzain asko
beren ogibide edo zaletasunetako bat
(abereak eduki eta haragitarako abere
osasuntsuak haztearena, hain zuzen ere)
baztertzera bultzatuak izango dira. Eus-
kal Autonomia Erkidegoan hazten diren
abereak, gutxi batzuk, granja erral-
doietan haziko dituztelarik, honek daka-
rren kalitate jaitsieraz. Gainera, arraza
produktiboenak haziko dituztenez, pix-
kanaka bertako arraza autoktonoak
desagertu egingo dira. Kontsumituko
dugun haragia, berriz, haragi enpake-
tatua izango da, komertzio erraldoietan
erosi ahal izango dugularik, Eusko Label
zigiluarekin.

Baina, nondik, edo komertziotik zen-
bat kilometrora eta zein egoeratan bana-
tuko da haragia Euskal Herriko hara-
tegi ezberdinetara?

Eusko Jaurlaritzako Nekazaritza eta
Arrantza Sailak abere-hiltegi txiki
publikoei buruz daukan politikak hona-
ko hau dio: hauek pribatizatu edota itxi
egin beharko direla; eta ez dutela ino-
lako dirulaguntzarik jasoko. Baina
beraiek ere ongi dakite hiltegi txikiak
pribatizatzearena eta honek dakarren
gastu eta karga guztia denda txikietako
harakinen eta baserritar nahiz abel-
tzainen esku uztearena, gobernuko inon-
go laguntza publikorik jaso gabe gaine-
ra, ezinezkoa dela. 

Hona hemen Zubillagako hiltegiaren
itxiera arrazoitzeko Debagoieneko Man-
komunitateko Gobernu Batzordeak era-
biltzen duen argudio zalantzagarrieta-
riko bat, izugarrizko astakeria benetan.

Beraz, Eusko Jaurlaritzaren asmoa
epe motzera Euskal Herri osorako hil-
tegi bakar eta erraldoi bat ezartzea izan-
go litzateke: bertan burutuko direlarik
haragiaren prestatze eta eraldaketa guz-
tiak eta bertatik irtengo liratekeen pro-
duktuak enpaketatuta irtengo zirelarik
(Hipermerkatu eta komertzio handi asko-
tan saltzen den eran). Ondorioz, gure
herri eta hiriburuetako harategi espe-
zializatu txikiak desagertzera behartu-
ta egongo liratekeelarik. Orain harate-
gietako enpresaburu txikiei tokatu zaie.
Nortzuk izango dira hurrengo kalte-
tuak? Ez al dauka epe-luzera sektore guz-
tietako enpresaburu txikiekin amaitze-
ko itxura?

Zubillagako hiltegiaren itxiera arra-
zoitzerako garaian, Debagoieneko Man-
komunitateko Gobernu Batzordeak
aurrez aipatu den argudio nahasi horre-
taz gain, antzeko zalantza sorrarazten
duten beste zenbait azalpen eman ditu.
Besteak beste, Zubillagako hiltegia defi-
zitarioa dela, hau da, urtean 90.000 euro
inguruko (15.000.000 pezeta) galerak
sorrarazten dituela. Baina zein zerbi-
tzu publikok ez ditu galerak sorraraz-
ten? Bestalde, diote hiltegiak ez omen
dituela osasun-arau guztiak betetzen.
Hau gezur galanta da. Hiltegiak 2006ra
arteko osasun-azterketa guztiak gain-
dituak dauzka eta bertan hiltzen diren
abere guztiek Europako osasun zertifi-
katua daramate.

Zein interes politiko eta ekonomiko
daude honen guztiaren atzean? 2004ko
apirilaren 29ra arte Debagoieneko Man-
komunitateko Gobernu Batzordeak kal-
tetu zuzenenak ziren baserritar, abel-
tzain eta harakinei ez zien Zubillagako
hiltegia ixteko asmoa jakinarazi. Gai-
nera, lehenengo itxiera saiakera maia-
tzean egiteko asmoa zeukaten arren, ez
kaltetu zuzenenak ezta kalitatezko hara-

giaren kontsumitzaile den euskal gizar-
tea ere, ez zegoen informaturik. Hau bene-
tan lotsagarria da. Euskal okelaren kali-
tateak guztion bizi-kalitatean eragina bai-
tauka. Hiltegi txikiak ixtearen edo
zabalik mantentzearen erabakia har-
tzea euskal gizarte osoari dagokio, guz-
tioi dagokigu.

Orain, berriz, kaltetu zuzenei (base-
rritar, abeltzain eta harakinei, alegia)
bi hilabeteko epea besterik ez diete eman
Mankomunitatearen aurrean proposa-
menak aurkeztu ahal izateko. 2004ko
ekainaren 29ra arte. Beraz, guztion lagun-
tza beharrezkoa da. Horregatik, lagun
dezagun gure sinadurekin eta burutu-
ko diren ekitaldietan parte hartuz Zubi-
llagako hiltegiaren itxiera ekiditen. Bes-
teak beste, kontsumitzen dugun hara-
giaren kalitatea jokoan baitago. Hau
lortuz gero etor daitezkeen beste hilte-
gi txikien itxierak galeraz ditzakegu.
Sinatu nahi duenak Debagoieneko nahiz
inguruko herrietako harategietan esku-
ragarri izango ditu sinatzeko orriak.

ARANTZA IGARTUA
Debagoiena

Guk EHNArekin 
bozkatuko dugu. Zuk?

Espainiar parlamenturako hautes-
kundeak eta Frantziar kantonaleta-

rako hauteskundeak bizi izan ditu Eus-
kal Herriak. Espainiarretan, Araba, Biz-
kaia, Gipuzkoa eta Nafarroa Garaiko
herritarrek parte hartu ahal izan dugu
eta, aldiz, Frantziarretan, Behe Nafarroa,
Lapurdi eta Zuberoako herritarrek.

Hala ere, denok dakigun bezala, ekai-
naren 13an berriro hauteskundeak ditu-
gu, Europar Hauteskundeak hain zuzen.

Lehen aldiz zazpi herrialdeetako eus-
kal herritarrok batera bozkatu ahal izan-
go dugu. Lehen aldiz, estatuen Europa-
ren parez pare, Herrien Europa izanen
dugu. Euskal Herritar guztiok bat egi-
nik eta euskal herritar gisa, EHNAre-
kin agertzeko aukera dugu Europar Hau-
teskunde hauetan. Galtzen utzi ezin
genezakeen aukera garrantzitsua da
ekainaren 13koa.

Bozka ezazu EHNArekin, bozka eza-
zu euskal herritar gisa!

BAI EUSKAL HERRIARI EKIMENA
Debagoiena

Mila esker, Almen
Kirol Elkarteari

Zortzigarren urtez, Almen Kirol Elkar-
teari esker, Bordeleko Pesacc de

Alouette-ko Futbol Txapelketan parte
hartzeko aukera izan dute ikastetxeko
hainbat ikaslek. Infantil mailako talde
batek eta alebin mailako bik hartu dute
parte aurtengo txapelketan. Guztira, 41
jokalarik, 10 antolatzaile-entrenatzai-
lek eta 60 guraso eta senitartekok izan
dugu aukera bertara joan eta asteburu
ahaztezinaz gozatzeko.

Benetan esperientzia ederra izan da
gure semeentzat. Errumania, Portugal,

LEHENDAKARIA
Estepan Plazaola

ZUZENDARI NAGUSIA
Iñazio Arregi

Frantzia, Alemania, Santander eta bes-
te hainbat tokitatik  etorritako mutiko-
ekin bi egunetan zehar txapelketan par-
te hartzea, lehiaketaz gain elkarbizitza-
rako aukera ere izan dutelako.

Etxean bezala sentitzeko ezinbeste-
koa izan da lantalde baten ekimena.
Benetan eskertzekoa da, bai aurretik
antolamendu  lanetan,  eta han pasatu
ditugun hiru egunetan izan duten ardu-
ra eta egin duten lan guztia: lo lekuak
prestatzen, janaria gertatzen, larunbat
gauean eskaini ziguten jaialdi bikai-
na…

Eskerrik beroenak agertu nahi diz-
kiegu guraso eta jokalari guztien  ize-
nean, lerro hauen bitartez, antolatzaile
eta entrenatzaile lanetan aritu diren
Joselu Gonzalez, Miguel Prat, Iñaki Uri-
betxeberria, Juanjo Pagaldai, Aitor Guri-
di (Txisto), Iurgi Lopez de Arkaute (Txi-
ribi), Mikel Prat, Odei  Guridi, Gorka
Valle, Gorka Uribetxeberria, Sergio
Uriarte eta Ibon Gonzalezi.

Aurrerantzean ere, gogotsu eta ilu-
sioz jarrai dezazuela ekimen hauek
aurrera jarrai dezaten. Mila esker, denon
izenean.

ALMENEKO IKASTETXEKO GURASOAK
Eskoriatza

Gure eskubideen
alde lanean

Gure laneko harremanak azken 20
urteotan arautu dituen lan hitzar-

mena EUFALEBA da. 2002. urtean ez zen
adostasunik egon sindikatuen eta
EUDELen artean berau sinatzeko
orduan. Akordiorik ez zegoela-eta, alder-
di politikoen artean adostuta (PNV, EA,
PSE-EE, PP), bi urterako baldintzak
inposatu zizkiguten, dekretu bidez.

Aurtengo konbenioa negoziatzen has-
teko, EUDELi ondoko baldintzak ipini
zitzaizkion: adostutako konpromisoak
betetzeko garantia, eta, negoziazioa utzi-
tako lekuan, hau da, 2002ko negoziazio-
an, berriz hartzea. Ez da aldeko eran-
tzunik egon eta horren ondorioz, ELA
eta LABek ez dute parte hartzen nego-
ziazio mahaian.

Arrasateko Udalean, otsailean,
Enpresa Komiteak negoziazio mahaia
zabaltzeko eskaera egin zuen eta horre-
kin batera gure plataforma sartu genuen.
Duela hiru aste alkatearekin izan ginen
honen inguruan dituen asmoak ezagu-
tzeko. Erantzuna ezezko borobila: ez du
mahairik zabaltzeko asmorik.

Gure lan baldintzak negoziatzeko
eskubidea dugu eta gaur egun ukatu egi-
ten zaigu.

Ukatu eta zeintzuek ukatzen digute,
gainera? Ba, egun osoa, arazoak konpon-
tzeko bidea elkarrizketa dela, elkarrizketa
gora eta elkarrizketa behera, jarduten
dutenek. Diru kontuetan, langileoi zuhu-
rrak eta apalak izan behar dugula ahoa

beteta esaten dutenak, baina lehenengo-
lehenengo euren soldata, %81 (alkatea) eta
%56 (zinegotziak) igotzea erabaki dute-
nek. Alkateak 4.869.92 euro/hilean (gor-
dina) eta zinegotziak, lehen bat eta orain
lau, 2556.32 euro/hilean (gordina hau ere).

Honen aurrean, Arrasateko Udaleko
langileok gure konbenioaren aldeko
lanuzteak egitea erabaki dugu ekaine-
an zehar. Kaltetuta suertatzen bazara,
ulertuko duzulakoan.

ARRASATEKO UDALEKO LANGILEAK
Arrasate

Errekonozimendua
dela-eta

Orain dela aste bi GOIENKARIAn
azaldutako Hauteskundeetatik urte-

betera, plataformek egoera salatu dute
artikuluari lotuta azaltzen zen infor-
mazioari, Antzuolako EAJ eta EAk zera
adierazi nahi dugu:

1. Antzuolako Gertu Gae herri pla-
taformakoek euren sujerentzia eta ahol-
kuekin parte hartuz udaletxean antola-
tzen diren komisioetako bileretan (Hiri-
gintza, Hazienda, Ongizate, Kultura…)
parte hartzen dutela inongo oztoporik
gabe.

2. Plenoetan ere, nahiz eta botorik ez
izan, euren sujerentzia eta aholkuekin
parte hartzen dutela inongo oztoporik
gabe, zinegotziei dagozkien eserlekuak
okupatuz.

3. Udal Batzarretako deialdi eta akta
pertsonalak ere jasotzen dituztela euren
etxeetan inongo oztoporik gabe.

Eta ahal den neurrian, herritarren
iritzia zabalagoa izateko asmoz:

4. Nahiz eta udal ordezkaririk ez
izan, Zutik (Aralar) partidu politikoak
ere sujerentzia eta aholkuekin parte
hartzen duela hirigintza eta nekazaritza
komisioetan.

5. Aldi berean, legez zinegotzia ez den
PSOE-PSEko beste ordezkari batek ere
bere sujerentzia eta aholkuekin parte
hartzen duela hirigintza komisioetan.

Gaizki ulertzeak zuzendu nahian,
besterik gabe, ondo izan.

ANTZUOLAKO EAJ ETA EA
Antzuola

Argi izpiaren zain

Osasuna eta bizi kalitatea, besteeki-
ko errespetua (norbere buruareki-

ko errespetua), eta abar luze bat, beti
aipatzen diren gaiak dira. Hala ere, osa-
sunaren mundu honetan emandako urte-
en ostean, galdera bat gero eta ozenago
darabilkit buruan, eta modu zuzen baten
egin nahi diot irakurleari gainera: zure
osasuna eta bizi kalitatea hobetu nahi

dituzu? Eta bigarren galdera bat: zure
osasuna eta bizi kalitatea benetan hobe-
tu nahi dituzu?

Gizarte kontsumista hau globaliza-
zio narkotizatzailearen lainoan murgil-
durik bizi da, kontsumitzeko lan egiten.
Eta batzuetan 40-50 milioi pezeta etxe bat
erosteko ia bizitza hipotekatu eta gero,
material egokiak jar ditzatela eskatu
behar. 

Maisu handi batek esaten zuen
bezala, “zerbait dago gizarte honetan
ustel usaina daukana”. Zerbait hori
antzematerik bagenu, argi izpia ere
ikusiko genuke. Nik oraindik ez dut
argi izpirik ikusten gizarte honetan,
baina ez dut inolaz ere esperantza gal-
tzen egunen batean konturatu naize-
na nire ekintzez eta argi izpi txiki hori
aurkituko dudala. Xabier Letek dioen
bezala, “sinisten dut, egunen batean
hilen naizela, hutsean eroria, ezere-
zean amildua, hauts bihurtuko naize-
la”. Ordura arte argi izpi horren bila
arituko naiz.

JOSEBA ERAÑA
Aretxabaleta

Juan Arzamendi
Emparanza jaunari
(in memoriam)

Ezagutu zintudan 1995ean, Mari
Errauskin opera konposatzeko

enkargua hartu zenuen urtean, hain
zuzen. Hasiera-hasieratik Juanito barik
Juan gurago nuela jakinarazi nizun, ez
zitzaidan eta egoki iruditzen ni baino
zahartxoago den bati ito-rik jartzea, ni
neu ere Juan izanda gainera.

Euskara hutsez sortutako lehengo
opera, askotan esaten zenuen legez, bi
urtez izan zinen konposatzen. Letra jar-
tzea niri egokitu zitzaidan eta oso momen-
tu onak igaro genituen elkarrekin.

Tacet bat idatzi duzu, ez dakigu zen-
bat konpasetakoa. Ziur gaude, baina,
zeruko bandan hasita zaudela musika
lanean, obraren bat sortzen edo talde-
ren bat zuzentzen. Jaunak lagun dieza-
zula lan zamatsu horretan.

Agur, adiskide eta maisu.

JUAN LUIS LÓPEZ (JULU)
Arrasate

Korapiloak

Orain dela urtebete inguru ezagutu
nuen Miguel Etxebarria eta Ara-

maion kokatuko zen eskulturari buruz
hitz egin genuen. Aramaioko historian
interesatutako eskultore sentibera eza-
gutu nuen. Interesgarria iruditu zitzaion
gure herriak urarekin eta burdinolekin

izan duen erlazioa eta horixe izan da bere
obraren inspirazio iturria, aurten ber-
tan Bañera Parkean kokatu den eskul-
turarena, hain zuzen. Bertan, errekaren
bi aldetan jarri da Korapiloak deituriko
obra.

Gaur zoritxarrez, nahigabe eta amo-
rru handiz adierazi behar dut Miguelek
bere obran irudikatu zuen hura ez dugu-
la aramaixoarrek errespetatu. Asmo
onez eginiko artelana, zikinduta eta itxu-
raldatuta dago gaur egun. Honen aurre-
an, erasoaren egileei (eskulturako pin-
tadetan HZ azaltzen da) zera galdetzen
diet: non dago gure herriarekiko erres-
petua? Ezin izango dugu Europa erres-
petatu eta defenditu ez badugu gure
inguru hurbilena errespetatzen.

Lerro hauen bitartez, eskultura eta
Aramaio bera eraso dutenen jarrera
indartsu gaitzetsi nahi dut.

MERTXE MONDRAGON AYASTUY,
ARAMAIOKO ALKATEA
Aramaio

Lan baldintza hobeen
alde, lanuztea

Leintz Udal Euskaltegiko langileok
uste dugu sektoreko hutsune han-

dienak (Udal eta Foru langileoi dagoki-
gunak) enpleguan eta soldatan daudela.
Horregatik, erakunde bakoitzean ondo-
rengo edukien aldarrikapena egiten
dugu:

- Soldataren igoera langile guztien-
tzat, KPI+600 euro. 18.200 euroko gutxie-
neko soldata, sektore horretan bizi diren
beste ezegonkortasun egoera batzuekin
zuzenean erlazionatutako ondorioekin.

- Urtero estrukturalak diren zerbi-
tzuetako beharrak etorkizuneko enple-
gua errazteko neurriekin jantzita bete-
tzen dituzte baina zabor-kontratua kali-
f ikazioa merezi  dutenekin.
Ezegonkortasunak gure zentro eta uda-
letan gero eta gehiago janzten du mozo-
rro hori eta lan baldintzak berdindu
behar ditugu, hemendik aurrera horren
merke atera ez ateratzeko.

- Azpi-kontratazioa. Kontratak, azpi-
kontratak, kanpoko bideak, zerbitzuen
pribatizazioak… izena edozein izanda ere
behin-behinekotasunaren aurpegiak bai-
no ez dira. Letra handiz idatzi nahi
dugun Zerbitzu Publikorako apustu
irmoak bere kudeaketan eta bertakoek
dituzten lan baldintzetan eragina izatea
eskatzen du.

Adierazitako guztiagatik, Leintz Udal
Euskaltegiko langileak ekainaren 10ean
egun osoko lanuztea egitea erabaki dugu.

Gure lan baldintzak negoziatzeko
eskubidea dugu eta gaur egun ukatu egi-
ten zaigu.

LEINTZ UDAL EUSKALTEGIKO 
LANGILEAK
Aretxabaleta

OHIKO BATZAR NAGUSIA
D E I A

EGUNA: 2004ko ekainaren 18a

ORDUA: 15:00etan lehen deialdia eta 15:30ean bigarrena

TOKIA: Oñatiko kultura etxea

GAI ZERRENDA

1. AURREKO AKTAREN ONARTZEARI BURUZKO

TXOSTENA (03.06.27an egindako Batzar Nagusiari dagokio) 

2. 2003KO EKITALDIKO MEMORIA IRAKURTZEA ETA

ONARTZEA

3. 2003KO EKITALDIKO BALANTZEA ETA KONTUAK

ONARTZEA

4. EMAITZAK BANATZEKO PROPOSAMENA

5. ULMA TALDE MAILAN APLIKAZIO OROKORREKO ETA

ARAUDI IZAERAKO GAIEI BURUZ KOOPERATIBA

BAZKIDEEN OHIKO BATZAR NAGUSIEK HARTUTAKO

ERABAKIAK BERRESTEA

6. KAPITALA GEHITZEA

7. KONTSEILU ERREKTOREKO KIDEAK BERRITZEA

8. ZAINTZA BATZORDEKO KIDEAK BERRITZEA

9. KONTSEILU SOZIALEKO KIDEAK BERRITZEA

10. ULMA FUNDAZIOA ERATZEA ONARTZEA

11. GALDERAK ETA ESKAERAK

2004ko ekaina

OHARRA: Kontabilitate Liburuak bazkide guztien eskura daudela

jakinarazten da.

ULMA Taldea Koop. Elk. 
Oñati

Eliteko korrikalariak Oñatiko herri lasterketan

Bihar, zapatua, egingo da Oñati-
ko II. herri lasterketa. Arratsal-
deko 18:30ean hasiko da, Foruen
plazan, eta lehen mailako korri-
kalari profesionalek hartuko dute
parte bertan. 

Emakumezkoetan, adibidez,
Atenasko Olinpiar Jokoetan
Espainia ordezkatuko duten hiru
emakumek hartuko dute parte.
Maria Abel, Dolores Pulido eta
Betariz Ros lasterkariak dira ema-
kume horiek. Baina horiez gain,
iazko irabazlea ere etorriko da,
Yesenia Centeno kubatarra. Bai-
ta Remedios Alonso edo Susan
Patridge eskoziarra ere.

Gizonezkoen mailan ere pun-
ta-puntako korrikalariak etorri-
ko dira Oñatira. Adibidez, Kamel
Ziani oriotarra eta Manu Gomez
kantabriarra etorriko dira. Zia-

nik lehenengo egin du aurtengo
Donostiako maratoi erdian, eta
Gomezek, hirugarren. Oñatiko
herri lasterketako iazko irabaz-
lea ere etorriko da, Hicham Chatt
marokoarra. Ivan Sanhez bara-
kaldarrarekin batera,Venezuela,
Kenia eta Eritreatik etorriko
diren korrikalariek ere hartuko
dute parte.

IBILBIDEA ETA BERRIKUNTZAK
Herri lasterketaren ibilbidea iaz-
ko bera izango da. Herri barruan
jarriko dute zirkuitua: plazatik
irten, Atzeko kalean gora Napa-
rrena kantoiraino, eta kale
Barrian behera, plazara berriro.
Bira bakoitzak 608 metro ditu.
Emakumeek nahiz gizonezkoek,
zortzi buelta eman beharko diz-
kiote zirkuituari. Emakumezko-
en lasterketa 19:00etan hasiko da,

eta ordu erdi geroago, berriz,
gizonezkoena.

Aurten, ordea, gaztetxoenda-
ko lasterketa ere antolatu du
Antxintxiketa kirol elkarteak.
Korrikalari profesionalen proba
hasi baino lehen, herriko neska-
mutikoendako lasterketa joka-
tuko da. Gazteenek bi buelta
emango dizkiote ibilbide itxiari.
Neskak 18:30ean abiatuko dira,
eta mutilak, berriz, hamar minu-
tu geroago, 18:40an.

ANTOLAKUNTZA
Oñatiko II. herri lasterketa
Antxintxiketan kirol elkarteak
antolatzen du. Iazko lasterketa ere
hark antolatu zuen, baina aur-
tengo martxoan egin du aurkez-
pen ofiziala Antxintxiketan kirol
elkarteak. Atletismoa bultzatze-
ko jaio zen batik bat elkarte hori,
baina beste edozein kirolen ardu-
ra hartzeko ere gertu dago. 

Joan den urteko Oñatiko herri
lasterketan bero izugarria egin
zuen, 40 gradutik gertu markatu
zuen termometroak. Hala ere,
jende asko bildu zen kaleetan las-
terketa ikusteko eta antolatzai-
leak oso gustura gelditu ziren
esperientziarekin. Aurten, arra-
kasta errepikatzea espero dute.

Olinpiar Jokoetan parte hartuko duten hiru emakumek eta Kamel Zianik hartuko dute parte, besteak beste

KONTZEJUPETIK

Icham Chatt (argazkian, bigarren) iazko irabazlea ere Oñatin izango da zapatuan.

OIHANA ELORZA

A
ntxintxiketan kirol elkarteak
antolatuta, Oñatiko II. herri
lasterketa egingo da zapa-
tuan. Elite mailako korrikala-

riak etorriko dira, bai gizonezkoen
bai emakumezkoen lasterketan
parte hartzeko. Plazatik abiatuko
dira, eta zortzi buelta eman
beharko dizkiote zirkuitu itxi bati.

Elite mailakoak korrika 
hasi aurretik,

gaztetxoendako
lasterketa

antolatu dute 

Bihar da Aramaioko rallysprinta 

Bihar, 15:30ean hasiko da Ara-
maioko III. rallysprinta, eta
herrian dena gertu dago. Aurten,
gainera, erakargarritasun bere-
zi bat dauka probak, herriko bi
gaztek hartzen baitute parte.
Haritz Errasti eta Ander Oion
elkarrekin joango dira auto bere-
an (Citroën AX Sport), Errasti
autoa gidatzen eta Oion ondoan,
kopilotu.

Aramaioko Azpiko Racing tal-
deak antolatu du proba. 15:30ean
hasiko da, Errotabarri baserrian,
eta Andra Mariko bidegurutzetik
egingo du buelta ibilbideak. Guz-
tira, 6,6 kilometro. Antolatzaile-
ek ez dute sarrerarik kobratuko,
baina borondatea eskatuko dute.
Errepidea proba hasi baino ordu-
bete lehenago itxiko dute,
14:30ean.

IBARREKO GIDARIAK
Guztira 39 autok hartuko dute par-
te Aramaioko III. rallysprintean,
eta horietako batzuk Debagoie-
nekoak dira. Aramaioko bertako
Errasti eta Oionez gain, Arrasa-

teko Igor Orobengoak eta Iñigo
Saizarrek ere parte hartuko dute.
Eskoriatzako beste herritar batek
ere bai, eta baita Oñatiko Jona-
tan Suarez gazteak ere. Baina
parte-hartzaileez gain, ikusleen

artean ere eskualdeko jende asko
egongo dela uste dute antolatzai-
leek, proba berria izan arren, jen-
deak dagoeneko ezagutzen due-
lako eta auto zaletasuna badago-
elako ibarrean. 

FABORITOAK
Joan den urteko ibilibide bera
izango du aurtengo probak, bai-
na iaz ez bezala, Euskal Herriko
rally txapelketan sartzen da bihar-
ko proba. Hori dela eta, Euskal
Herri osotik datoz, zapatuan, auto
gidariak Aramaiora.

Esan bezala, guztira, 39 autok
hartuko dute parte. Faboritoen
artean daude: Joseba Zapirain
(Seat Ibiza Kit Car), Lucio Arra-
bal (Mishubishi EVO V), Santi
Artetxe (Peugeot 306 Maxi Kit
Car) eta Jose Fermin Zapiain
(Renault Megane Maxi Kit Car).
Gidariez gain, epaileak ere pro-
fesionalak izango dira, Euska
Herriko rally txapelketarako
baliagarria baita proba.

Sari banaketa rallya amaitu
ostean egingo da. Hiru sari mota
egongo dira: Scratch sariak, Kla-
seen sariak eta Junior sariak.
Lehenengoetan, bost sari eman-
gon dituzte, bigarrenetan 15 eta
hirugarrenetan bi.

Euskal Herriko txapelketarako puntuagarria da, eta maila oneko autoak datoz 

GOIENKARIA

Iazko ibilbide bera izango du aurtengo rallysprintak.

OIHANA ELORZA

B
ihar, zapatua, arratsaldean
egingo dute Aramaion III.
rallysprinta. Euskal Herri
osotik etorriko diren auto

gidariek hartuko dute parte, eta
Zapiain, Artetxe eta Arrabal daude
faboritoen artean. Euskal Herriko
rally txapelketarako puntuagarria
izango da Aramaioko proba.

OIHANA ELORZA

Gipuzkoako Hiru Txirlo bolo txa-
pelketa erabakiko da zapatuan,
Elgetan. Postu askotan parra dau-
de bat baino gehiago, eta ber-
dinketa hautsiko dute, 13:00etan,
bihar. Binakako kategorian, adi-
bidez, txapela nortzuek jantziko
duten erabakitzeko dago orain-
dik, eta emakumezkoetan ere
berdinketa dago bigarren eta
hirugarrenaren artean.

OMENALDIA
Bestalde, Anjel Gallastegi eta
Luzio Sarasketa bolo jokalariak
omenduko dituzte. Bazkaloste-
an izango da hori. 

Gipuzkoako bolo 
txapelketa

erabakiko da Elgetan

GOIENKARIA

Gallastegi eta Sarasketa.

Plus Sistema™ esklusiboarekin eta Stressless® -en teknologia aurreratuarekin, besaulkiak eta sofak
zure gorputza libre sentiaraziko duten munduko leku bakarrak dira, edozein jarreratan egonda ere.
Kolore eta forma gama guztiak aukeran, zure saloiko estilora egokitzen dira, amets egiteko edo zure
pentsamenduak aske uzteko gogoko duzun toki bihurtuz.

www.ekornes.es

Diplomat larruzkoa 
953 eurotik aurrera

Windsor larruzkoa 2 plaza
2.705 eurotik aurrera

Besaulkiak eta sofak

Sentsazio askatasuna
proba ezazu

Adriano VI, 17 • GASTEIZ
Tel./Faxa: 945 21 42 24Morfeoren besoetan

Ekainaren 
11tik 18ra

Kultura
eta

aisialdia

Urte gutxian, beste kirol gehienek baino jende berri
gehiago erakarri du golfak gure ibarrean. Topikoak
ezeztatuz, adin eta ahalmen ekonomiko guztietako
debagoiendarrak, gizon zein emakumezkoak, golf
makilen lilura probatzera animatu dira… eta gehie-
nek, behin probatu ondoren, jarraitu egin dute. Hel-
burua, zelai azpitik jokatzea, hau da, zelai horreta-
rako kolpe mugaren azpitik egotea.  

Orain dela urte pare bat sortu zen ibarreko lehen
golf eskola, Oñatin, eta Debagoieneko eta kanpoko gero
eta jende gehiagok eman du izena. Oñatiko golf zelaia
egiteko plana, bestalde, mahai gainean dago, nahiz
eta azkenaldian ez den aurrerapausorik egin.

TXAPELKETETAN, GERO ETA EMAITZA HOBEAK
Eta ez hori bakarrik: futbolak  edo txirrindularitzak
bezain oihartzun handirik gabe oraindik, baina iba-
rreko golf jokalariek emaitza bikainak izan dituzte
lehiaketetan. Besteak beste, Antzuolako Antxon eta
Jon Biteri aita-semeek El Correo-Consulnor torneo-
an sari bat irabazi zuten, bikotekako kategorian, 78
bikoterekin lehian. Horrez gain, Oñatiko hiru zalek
sariak irabazi zituzten Audi lehiaketan: Iñaki Igar-
tzabal eta Jon Ander Martinez de Albeniz bigarren
sailkatu ziren, eta Enrique Zurutuza, hirugarren.
Debarroko guztiek beste erronka bat izango dute ekai-
naren 24an: orduan jokatuko da San Joan saria.  

Lorpenen alorrean, nabarmendu beharreko kasua
da Mikel Galdos aretxabaletarrarena: 20 urteko gaz-
te horrek 10eko mutil koxkorra zenetik dihardu gol-
fean, eta Espainiako amateur mailako selekzio abso-
lutuan dago joan den iraila ezkero. Aurten zazpi txa-
pelketatan esku hartu du, besteak beste, Cadizen,
Kanariar Uharteetan… Mikelek astean bost egunean
praktikatzen du buru-belarri. 

Baina, maila horretara joan barik, debagoiendar
guztiek leialtasun handia azaltzen dute gogoko kiro-
larekiko, eta ahal bezain sarrien joaten dira makile-
kin eta pilotarekin trebatzera. /15
LEIRE KORTABARRIA

AZALA: IÑAKI ITURBE

Zelai gainean 
jardun, eta 
zelai azpitik nahi



PUBLIZITATEA14/ GOIENKARIA
Egubakoitza / 2004ko ekainaren 11

Oporretan bizi izan duzuna jakin nahi dugu...

Hondartza, mendi hori...
Aterpetxe, kanpaleku, ostatu hau...
Ibilbide, paraje, paisaia hura...
Herri, hiri, txoko hura...

Sariak: 
• Asteburuko egonaldia Euskadiko

landetxe batean (bi pertsonarentzat).
• Parte-hartzaile guztien artean hiru

egonaldi zozketatuko ditugu.

Gomendioak jasotzeko azken eguna: irailaren 24a.

“GOMENDATZEN DIZUT...” 
SARIA

“GOMENDATZEN DIZUT...” 
SARIA

“GOMENDATZEN DIZUT...” 
SARIA

“GOMENDATZEN DIZUT...” 
SARIA

“GOMENDATZEN DIZUT...” 
SARIA

“GOMENDATZEN DIZUT...” 
SARIA

Informazio zabalagoa:

• Arrasateko Gazte Bulegoa: 943 77 00 65 
edo gaztebulegoa@arrasate-mondragon.net

• Bergarako Gazte Informazio Gunea: 943 77 91 57
edo gzerbitzua@euskalnet.net

• Oñatiko Gazte Informazio Gunea: 943 71 82 57
edo gip@oinatigazteleku.com

Zure gomendioaren zain gaude 
Arrasate, Bergara eta Oñatiko gazteentzako informazio bulegoetan.

BERGARAKO UDALA

‘Swing’-aren artea, ibarreko sukarra
GOLFA DA DEBAGOIENEAN AZKAR HEDATZEN ARI DEN AISIALDIKO MODA. EUREN KASA EDO ESKOLAN, IBARREKOAK FIN DABILTZA

GERO ETA IBARREKO GEHIAGO, GOLFEANZALETASUNAK/

Orain dela bost urtetik jokatzen
da San Joan golf txapelketa, Deba-
goien eta Debabarreneko jokala-
riendako. Aurten, hilaren 24an
izango dute hitzordua hemengo
zaleek, Larrabeako klubean. Iaz,
80 inguru lagunek parte hartu
zuten; aurten, 100 lagunetik gora
daude zerrendan. Bestalde, bi
urtean federatu kopurua bikoiz-
tu egin da gaur egungo 300era arte.
Golfa goraldian dago.

Mota guztietako jendea engan-
txatzen da. Irelore klubean has-
ten dira asko. “Etortzen diren
hamarretik sei neskak dira.
Horrez gain, ez dago adinik gol-
fean hasteko: orain, 6 urterekin
hasten dira, baina joan den hile-
an etorri zitzaizkigun 70 urte
inguruko ikasle batzuk”, azal-
tzen du Ireloreko arduradun Jabi
Baltzategik. Zer dauka, bada, gol-
fak? “Etengabeko erronka da.
Perfekzioaren bila zoaz, baina
beti hobe dezakezu”, dio eskola-
ko ikasle batek. Soraluzekoa da
bera, eta Oñatira “ahalik eta
sarrien” joaten da.

Baina zer gertatzen da golfa-
ren inguruko klitxe indartsue-
narekin, alegia, garestiegia eta
esklusiboa den horrekin?

GARESTIA, NORBERAREN ARABERA
Golfak atxikita antzean darama
gutxi batzuen poltsikoendako
moduko kirola izatea. Baina Deba-
goieneko zaletasun gero eta han-
diagoak hori kontraesaten du…
Ala ez? Era guztietako iritziak
daude hemen ere. Datu batzuk
ematearren, oinarrizko makila
bat 20-25 euro inguru kostatzen
da. Legutianoko klubean joka-
tzeko —Debagoienetik hurbile-
na—, bazkideek 5 euro ordaindu

behar dute. Bazkide kuotak 59 eta
96 euro bitartean daude, familia
motaren arabera.

“Eskia kirol elitista da? Orain,
edonor joaten da eskiatzera, ezta?
Ba golfarekin ere berdin gertatzen
da. Kirola ez da garestia. Kontua
da behin harra hartzen duzune-
an, gero eta ekipamendu hobea
gura duzula. Baina kirola, berez,
guztiondako modukoa da”. Horre-
la dio Jabi Baltzategik. Iritzi bere-
koak dira aspaldiko beste zale

debagoiendar batzuk ere, Jon
Biteri antzuolarra edo Mikel Gal-
dos aretxabaletarra, tartean.
“Garestia? Zelan antolatzen zaren
arabera”, dio Galdosek. Beste zale
batzuk ez datoz bat. “Ez da pobre-
endako. Hasteko, 120 euro bat
gastatzeko prest egon behar
duzu”, dio Oñatiko ikasle batek.

Iritziak iritzi eta kostuak kos-
tu, behin probatu dutenek nekez
ihes egiten diote zelai azpikobide-
an aurrera egiteari.

LEIRE KORTABARRIA

E
skozian, XV. mendean sor-
tu zenetik,ibilbide luze eta,
beti, arrakastatsua izan du
golfak, swing-aren arteak.

Eta orain urte gutxi batzuetatik,
Debagoiena ere golfaren sukarrak
ukituta dago. Eta zaletasun horrek
ez du adin, sexu zein maila ekono-
mikoen artean bereizten.

L.K.

Debagoieneko praktika zelai bakarra, Irelore klubarena, Oñatin dago. Han biltzen dira egunero Debarroko lagun ugari.

Oraingoz,
zelairik ez

Debagoieneko golf-
zaleek ibarretik alde
egin beharra dute

gustuko kirola egiteko.
Oñatiko Irelore eskolan
badute praktikatzeko zelaia,
baina, ikasle batek dioen
moduan, “hobetzen zoazen
eran, honakoa txikiegi
geratzen zaizu”. Nork edo
nork irudimena erabilita
aurkitu izan ditu aldi batera-
ko konponbideak: adibidez,
Antzuolako Antxon eta Jon
Biteri aita-semeek baserriko
edo lagunen soroan egin
zituzten lehen praktikak.
Baina propio golfean egiteko
baliabiderik ez dago geure-
an. Asko eztabaidatu da
Oñatiko golf zelaiaren
proiektua, baina Udalak
dioenez, “egitasmo hori
aurrera emateko asmoa
dugu, beste erakunde batzue-
kin elkarlanean; baina,
oraingoz, ezer lotu gabe
dago”. Oñatiko zelaia publi-
koa izango da.

“Donostialdekoak Fran-
tziara joaten dira, eta hango
tarifak merkeagoak dira”,
dio zale batek. Ibarrekoek
hori baino gertuago dituzten
zelaiak dira Larrabea
klubarenak, Legutiano
inguruan; Urtubikoa (ordu
eta laurden bateko distan-
tziara), eta Logroñokoa.



NON-ZER16/ GOIENKARIA
Egubakoitza / 2004ko ekainaren 11

Ekainak 11-18
Elosun asteburu honetan. Bihartik
astelehenera bitartean, hainbat ekintza
izango dira egunero: umeendako
jolasak, meza, bertso afaria, pilota
partiduak, herri kirolak, auzo bazkaria,
eta beste hainbat.

XVI. Udaberriko jai-kontzertua
izango da etzi, domeka, Musika Eskolak
antolatuta. Eskolaren XX. urteurrena da,
gainera. 11:30ean, musika kalejira
hasiko da, 12:30ean, Regino Valleren
omenezko kontzertua izango da
frontoian; 14:30ean, herri bazkaria,
Espaloian; eta 16:30ean, umeendako
jokoak eta dantzaldia.

ESKORIATZA
Herri eskolaren jaia ospatuko

dute bihar, zapatua. Besteak beste,
umeen emanaldiak, kirola, herri poteoa
eta bazkaria, buruhandiak, txokolatada
eta dantzaldia izango dira, egun osoan.

ERAKUSKETAK
ARRASATE

Agenda 21eko proiektuan

ikasleek egindako lanen erakusketa
dago Monterronen, datorren egubakoi-
tzera arte.

BERGARA
XX. Bergara Hiria argazki

lehiaketako lanen erakusketa dago
kultura etxean ekainaren 20ra
bitartean.

Emakumeak Saharan erakusketa
izango da gaztetxean, hilaren 14tik
19ra bitartean.

ESKORIATZA
Mugimendu Zapatista eta

Txiapasen egindako egitasmoak
izeneko erakusketa izango da kultura
etxean hilaren 15etik 20ra bitartean,
18:00-20:00.

DEIAK
ARRASATE

Herritarren Zerrendaren aldeko
ekimena izango da gaur, egubakoitza.
Kalejira egingo dute Seber Altube
plazatik abiatuta, 19:00etan; gero,

OSPAKIZUNAK
ARETXABALETA

Kurtzebarri eskolako eguna
ospatuko dute bihar, zapatua, egun
osoan. 10:30ean, mendi irteera egingo
dute, eskolatik abiatuta; gero, herri
kirolak, bazkaria, buruhandiak, euskal
jantzien desfilea… 

Ludotekako jaia ospatuko dute
eguaztenean, hilak 16, ludoteka osteko
plazan, 17:30ean.

ARRASATE
Haur Hezkuntzako ikasturte

bukaera ospatuko dute gaur,
egubakoitza, Arizmendi ikastolakoek.
Iturripe kiroldegian izango da, 17:00-
20:30.

Emakume Txokoko ikasturte
amaierako festa izango da eguene-
an, hilak 17, euren egoitzan,
18:00etan. Ipuin kontaketa, eskulan
erakusketa, dantza emanaldia eta
luntxa izango dira.

BERGARA
Otabetako jaiak ospatuko dituzte

MUSIKA
ARRASATE

Eskuak elkarrekin ikuskizuna
eskainiko du Goikobaluk gaur,
egubakoitza, 22:00etan; bihar, zapatua,
22:00etan baita, eta etzi, domeka,
19:00etan, Amaia Udal Antzokian.

Ultracuerpos eta Los Cretinos
taldeek kontzertua eskainiko dute bihar,
zapatua, gaztetxean, 22:30ean.

Arrasate Musikalek hainbat
kontzertu antolatu ditu datozen
egunotarako. Gaur, egubakoitza, kantu
ikasleen emanaldia izango da, eskolan,
18:30ean; hilaren 15ean, martitzena,
balet taldearen emanaldia Seber Altube
plazan, 18:30ean, eta piano ikasleen
kontzertua, eskolan, 19:00etan.
Azkenik, hilaren 17an, eguena, talde
instrumentalen kontzertua izango da,
Amaia Udal Antzokian, 18:30ean.

BERGARA
Surfin Kaos eta Lor taldeek

kontzertua eskainiko dute gaur,
egubakoitza, gaztetxean, 22:30ean.

Gestated en Dark Ambient, elektro

industrial eta techno noise estiloko
emanaldia izango da gaur, egubakoi-
tza, Go-Jam aretoan, 01:00etan.

Dolce Bita eta Never Surrender
taldeek kontzertua eskainiko dute
bihar, zapatua, San Antonio auzoko
jaietan, 22:30ean.

EclecSonde, Pablo Akaros eta
Alain disko jartzaileen saioa izango da
bihar, zapatua, Go-Jamen, 01:00etan.

OÑATI
Astrid eta Sharon Stoner

musikarien emanaldia izango da bihar,
zapatua, gaztelekuan, 22:30ean.

ANTZERKIA
OÑATI

Mamutxak umeendako kale
ikuskizuna eskainiko du Kukubiltxo
taldeak gaur, egubakoitza, Herriko
Plazan, 19:00etan.

Missmamente antzezlana
eskainiko du Via Comica taldeak gaur,
egubakoitza, Santa Ana antzokian,
22:30ean. 8 euro da.

OSPAKIZUNAK

HAINBAT BERRIKUNTZA AURTENGO GORPUZTI JAIAN, OÑATIN
Oñatik bere egun handia ospatuko du etzi, domeka: Gorpuzti eguneko prozesioa. Meza nagusia izango da parrokian, eta
Eukaristiaren prozesioa egingo dute segidan. Aurten, hainbat berrikuntza izango dira: alde batetik, 38 urteren ondoren,
San Migelena lagun berri batek egingo du, Fernando Diazek, hain zuzen. Bestetik, San Kristobal santua lehenengo aldiz
aterako dute prozesioan. Horrenbestez, guztira hamabost santuk osatuko dute erakustaldia. Eta egunaren erakargarrita-
suna handitzeko, bisita gidatu berezia antolatu du turismo bulegoak: festaren nondik norakoak azalduko dizkiete intere-
satuei, eta prozesioko pertsonaiak zelan janzten dituzten erakutsiko diete. Turismo bulegoan bilduko dira, 09:45ean.

Non: Oñatin. Noiz: etzi, ekainak 13, domeka. Ordua: 11:00etan, meza; gero, prozesioa. Prezioa: bisita gidatua, 3 euro.

OÑATI
OÑATIKO ZINEMA

A contrarreloj
Domeka: 19:30, 22:30.
Astelehena: 19:30.

Astelehena, ikuslearen eguna.

ANTZUOLA
FRONTOI TXIKIA

Love actually
Egubakoitza, hilak 11: 22:30.

ARAMAIO
KULTURA ETXEA

Las chicas del 
calendario
Egubakoitza, hilak 11: 22:00.

EIBAR
UNZAGA

El castigador
Egubakoitza: 19:30, 22:15.
Zapatua eta domeka: 17:00,
19:30, 22:15.
Astelehena, martitzena eta
eguaztena: 19:30, 22:15.

Eguaztena, ikuslearen eguna.

RIALTO

El efecto mariposa
Egubakoitza: 19:30, 22:15.
Zapatua eta domeka: 17:00,
19:30, 22:15.
Astelehena eta martitzena:
19:30, 22:15.

Martitzena, ikuslearen eguna.

GASTEIZ
GURIDI

Troya
Egubakoitza: 19:00, 22:15.
Zapatua: 16:30, 19:30, 22:30.
Domeka: 17:30, 20:30.

Van Helsing
17:30.

El día de mañana
17:30, 20:00, 22:30.

Blueberry
17:30, 20:00, 22:30.

Bowling for Columbine
17:30, 20:00, 22:30.

Giro inesperado
20:30, 22:30.

El castigador
17:30, 20:00, 22:30.

Wilbur se quiere 
suicidar
17:30, 20:00, 22:30.

MIKELDI ZINEMAK

Ladykillers
17:30, 20:15, 22:45.

Mystic river
Egubakoitza: 17:00, 19:50,
22:35.
Zapatua eta domeka: 19:50,
22:35.

Lost in translation
Egubakoitza: 17:15, 20:00,
22:30.
Zapatua eta domeka: 20:00,
22:30.

Blueberry, esperientzia
sekretua
17:30, 20:15, 22:45.

Troya
Egubakoitza: 19:45, 22:45.
Zapatua: 16:45, 19:45, 22:45.
Domeka: 17:30, 20:30.

Van Helsing
17:15, 20:00, 22:30.

Niñera a la fuerza
Zapatua eta domeka: 17:15.

Bienvenido a
Mooseport
17:15, 20:00, 22:30.

El castigador
17:15, 20:00, 22:30.

Hermano oso
Zapatua eta domeka: 17:20.

El día de mañana
17:30, 20:15, 22:45.

Martitzena eta eguena,
ikuslearen eguna.

FLORIDA-GURIDI

Janis y John
18:00, 20:15, 22:30.

Ladykillers
18:00, 20:15, 22:30.

Memories of murder
22:30.

Capturing the
Friedmans (J.B.A.)
18:00, 20:15, 22:30.

Las maletas de Tulse
Luper 2
18:00, 20:15, 22:30.

Wonderland
18:00, 20:15.

Ni a favor, ni en contra
18:00, 20:15, 22:30.

The mother
18:00, 20:15, 22:30.

ABACO-LAKUA 
ZINEMAK

FBI
Egubakoitza: 16:15, 18:20,
20:20, 22:40, 00:45.
Zapatua: 18:20, 20:20, 22:40,
00:45.
Domeka: 18:20, 20:20, 22:40.

Van Helsing
16:15, 19:00, 22:00, 00:45.

La pasión de Cristo
Egubakoitza: 17:00, 19:30,
22:00, 00:45.
Zapatua: 19:30, 22:00, 00:45.
Domeka: 19:30, 22:00.

50 primeras citas
20:15, 22:45, 01:00.

You got served
16:00, 18:10.

A contrarreloj
16:00, 18:15.

El misterio de Wells
17:30, 20:00, 22:30, 01:00.

La matanza de Texas
16:15, 18:15, 20:20, 22:45,
01:00.

Giro inesperado
20:30, 22:40, 00:45.

Troya
16:00, 19:10, 22:10, 01:10.

El día de mañana
16:45, 19:30, 22:20, 01:00.

Hermano oso
Zapatua eta domeka: 16:30.

Scooby doo 2
Zapatua eta domeka: 17:15.

Gauerdiko saioak,
egubakoitzean eta zapatuan.

Eguaztena, ikuslearen eguna.

YELMO CINEPLEX-
GORBEIA

Van Helsing
12:15, 17:35, 20:05, 22:35,
00:55.

FBI
12:15, 16:15, 18:15, 20:15,
22:15, 00:15.

Blueberry
12:15, 17:15, 19:45, 22:30,
00:50.

A contrarreloj
12:15, 16:05, 18:15, 20:25,
22:35, 00:45.

El efecto mariposa
12:15, 15:40, 18:00, 20:15,
22:30, 00:50.

Troya
Egubakoitza eta zapatua:
17:15, 20:30, 23:45.
Domeka: 12:15, 15:45, 19:00,
22:15.

Hermano oso
12:15, 16:40, 18:40.

Peter Pan: la gran
aventura
12:15, 15:55, 18:15.

50 primeras citas
20:20, 22:20, 00:20.

La matanza de Texas
20:40, 22:40, 00:40.

Giro inesperado
12:15, 16:30, 18:30, 20:30,
22:30, 00:30.

La puta y la ballena
21:50, 00:25.

Big fish
12:15, 16:35, 19:05.

El castigador
12:15, 17:10, 19:40, 22:25,
00:45.

Ladykillers
12:15, 16:05, 18:10, 20:15,
22:20, 00:25.

El día de mañana
12:15, 17:30, 20:00, 22:30,
01:00.

Scooby doo 2
12:15, 16:25, 18:25.

You got served
20:25, 22:25, 00:25.

Gauerdiko saioak,
egubakoitzean eta zapatuan.
Eguerdiko saioak, domekan.
Astelehena, ikuslearen eguna.

ÁBACO BOULEVARD

El enviado
12:25, 16:15, 18:30.

Van Helsing
12:10, 16:30, 19:15, 22:00,
00:45.

50 primeras citas
12:10, 16:00, 18:15, 20:30.

Hermano oso
Zapatua: 16:00.
Domeka: 12:20, 16:00.

Ladykillers
12:10, 17:00, 19:30, 22:00,
00:30.

La matanza de Texas
12:10, 17:15, 19:30, 22:15,
00:30.

El efecto mariposa
Egubakoitza: 17:00, 19:30,
22:10, 00:30.
Zapatua: 19:30, 22:10, 00:30.
Domeka: 19:30, 22:10.

Giro inesperado
12:20, 16:00, 18:10, 20:15,
22:30, 00:40.

Troya
12:00, 16:00, 19:00, 22:10,
01:10.

The punisher
12:20, 17:15, 20:00, 22:45,
01:05.

House of the dead
20:30, 22:30, 00:30.

Tánger
22:45, 01:00.

Atún y chocolate
Egubakoitza: 16:10, 18:20,
20:20, 22:30, 00:40.
Zapatua: 18:20, 20:20, 22:30,
00:40.
Domeka: 18:20, 20:20, 22:30.

Scooby doo 2
Zapatua: 17:00.
Domeka: 12:15, 17:00.

El día de mañana
12:15, 17:00, 19:45, 22:30,
01:00.

Blueberry
12:15, 16:15, 19:00, 22:15,
00:50.

Gauerdiko saioak,
egubakoitzean eta zapatuan.
Eguerdiko saioak,
bakarrik domekan.
Eguaztena, ikuslearen eguna.

Zinema

BERGARA DANTZARA! JAIALDIA IZANGO DA BIHAR, ZAPATUA
Abarka eta Xamatz dantza taldeek antolatuta, euskal dantzen inguruko jaialdia izango da bihar, ekainak 12, Ber-
garan. 11:00etan, herrira etorriko diren dantzari, musikari eta dantzazale guztiei ongi etorria egingo diete; segi-
dan, kalejira egingo dute. 13:30ean, dantza saioa egingo dute Herriko Plazan; 14:30ean, elkarrekin bazkalduko
dute Seminarioan, 18:00etan, erromeria izango da, eta bukatzeko, 20:00etan, triki-poteoa.

luntxa egingo da, Ferreriasko
plazatxoan.

Harrotasunaren Eguna dela-eta,
Gehitu elkartearen autobusa herrian
izango da bihar, zapatua, Herriko
Plazan, 18:30ean.

BERGARA
Sahararen Astea antolatu dute

Komite Internazionalistek hilaren 14tik
19ra bitartean. Hilaren 15ean,
emakume sahararren egoeraren
gaineko hitzaldia izango da, kultura
etxean, 19:30ean; eta 17an, diapositiba
emanaldia, Herriko Plazan, 22:00etan.

Gaztetxearen laugarren
urteurrena dela-eta, hainbat ekintza
antolatu dituzte egunotarako. Besteak
beste, bihar, zapatua, kirol txapelketak
eta erakusketak, Herriko Plazan; etzi,
domeka, antzerki emanaldia,
19:00etan; astelehenetik eguenera
bitartean, arratsaldero, bideo eta
dokumental emanaldiak, hitzaldiak…
izango dira.

Lan munduaren giltzak zabaldu-
ko du euskararen etorkizunaren
atea? delako hitzaldia egingo du Kike
Amonarrizek eguenean, hilak 17,
Miguel Altuna ikastetxean, 18:00etan.

ESKORIATZA
Anorexia, bulimia eta beste

elikadura arazo batzuen gaineko
hitzaldia egingo du Acabe taldeak
eguaztenean, hilak 16, kultura etxean,
18:00etan, Guraso Eskolaren barne.

Aste Zapatistaren barne, honako
ekintzak izango dira kultura etxean:
astelehenean, hilak 14, euskal
gaztediaren bizi baldintzen gaineko
hitzaldia, 19:00etan; martitzenean, 15,
Txiapasen egoera eta mugimendu
zapatista delako hitzaldi-solasaldia,
18:00etan; eguenean, 17, gai beraren
gaineko hitzaldia, 19:00etan; egubakoi-
tzean, 18, ipuin kontaketa, 18:00etan.

OÑATI
Odol-ateratzeak egingo dituzte

gaur, egubakoitza, Txantxiku ikastolan,
18:00-20:00.

Egungo marko juridiko-
politikoaren gaineko mahai-ingurua
egingo dute hainbat ordezkari politikok
martitzenean, hilak 15, Santa Ana
aretoan, 19:00etan, Elkar Heziko
Batxilergoko ikasleek antolatuta.

Familia diziplina: arauak eta
mugak hitzaldia izango da eguenean,
hilak 17, Elkar Hezi ikastetxearen Santa
Marinako egoitzan, 19:00etan.

Xacobeo 2004 ibilbideko hainbat
leku bisitatuko ditu Pake-Leku
erretiratuen elkarteak ekainaren 21etik
26ra bitartean. Santiago, Coruña, Vigo,
Bayona, Aguarda, Sanxenxo… eta
beste hainbat leku eder ikusiko dituzte.
Argibideetarako eta izena emateko, jo
euren egoitzara astelehen edo
eguaztenetan, 18:30-20:00.

Zalamara irteera antolatu du
Aloña Mendi elkarteko mendi taldeak
hilaren 20rako. Izena emateko azken
eguna hilaren 17a da, eguena, Aloña
Mendi tabernan.

Mystic river: ••••• / Peter Pan, la gran aventura: •••• / Ladykillers: ••• / Bowling for Columbine: ••• / Van Helsing: • /

ESKASA:• BALEKOA:•• ONA:••• OSO ONA:•••• BIKAINA:•••••

ZUZENDARIA: Wolfgang Petersen.
AKTOREAK: Brad Pitt, Eric Bana.

E
zin da ukatu digitalaren garaian
murgilduta gaudela.Horrela,zine-
ma munduan efektu bereziak erre-

ge bihurtu dira eta ikusgarritasun han-
diko filmak egiteko aukera handitu egin
da.Baina orekarik gabeko berrikuntzen
erabilera arriskutsua izan daiteke. Adi-
bidez,zineman soinua sartu zenean,kasu
batzuetan, hitz egiteari nagusitasuna
eman zioten eta irudia zerbait ahaztu

egin zen. Orain, askotan efektu bere-
ziekin zerbait parekoa gertatzen ari da,
eta gogoan eduki behar dugu zinema
istorioak kontatzeko arte bat dela.
Horregatik, eskertzekoa da hainbat
ekoizpenenetan ahalegina egitea ikus-
garritasuna edo ekintza, pertsonaien
gorabeherekin eta moralezko dileme-
kin lotzea.

Troya-k erabiltzen du literaturaren
historian klasiko handi bat dena:Home-
roren Iliada, eta zinemako klasiko bat
izatera iritsiko ez bada ere,gustura ikus-
ten den film entretenigarria eta sendoa
da.Istorio handi honetan pertsonaia asko
daude eta pertsonaien arteko harreman
desberdinek era askotako istorio txikiak
sortzeko aukera ematen dute: ohorea
duen erregea; boterea nahi duen erre-
gea;adorea lortuko duen gazte beldurtia;
bihozgabea eta menperaezina zirudien

gudaria maitasunarengatik zaurigarri
bihurtuta;odol loturak direla medio,bere
pentsaeraren kontrako gauzak egitera
behartuta dagoen pertsonaia;gorrotoa
gainditzeko gauza diren amodio isto-
rioak… Horiek denak dira Petersen-ek
erabiltzen dituen osagaiak. Troya-n
ekintza eta borroka ugari daude, bai-

na horiek dramatikoki arrazoi baten-
gatik (zuzena edo okerra) bultzatuak
daude, eta bataila bakoitzak pertso-
naiengan ondorioak izango ditu eta isto-
rioa indartzeko, garatzeko eta aberas-
teko balio du.

Aipatutako ezaugarri horietatik,
Troya-k zerikusi handiagoa du 50eko
eta 60ko hamarkadetako zinemarekin
gaur eguneko efektu berezien zinema-
rekin baino.Egia da,efektu digitalei esker,
lehen bost itsasontzien arteko batailak
orain bostehunen arteko itsasontziko
batailak bihurtu direla, baina ikusga-
rritasunagatik eta istorioaren artean
lortutako orekarengatik,burura ekartzen
dizkigu Anthony Mann-en La caida del
imperio romano eta horren moduko fil-
mak, eta hori ez da gutxi.

TROYA

KRITIKA

ANTONIO ZABALA

PUNTUAZIOA: •••

Talde osoa emakumearen eskura:

CONSULTORIO GINECOLOGICO

Arrasateko kontsultategia:
Zerkaosteta 17, behea
Tel.: 943 79 20 18

Donostia. Tel.: 943 30 82 08
Eibar. Tel.: 943 12 10 21
Irun. Tel.: 943 61 78 88Policlinica Gipuzkoa

Antzutasuna
Erditzeak

Antisorgailuak
Menopausia

Ekografiak (4D)
Titietako gaixotasunak

Minbiziaren diagnostiko goiztiarra
Hezur dentsitometria

• Antonio Estomba
• Fernando Cristobal
• Alfredo Otalora
• Jose M. Gomez
• Ainhoa Larrea
• Domingo Murgiondo

• Miguel Gabarain
• Maria Jose Ruiz
• Fatima Azkue
• J. Rodriguez
• Mikel Gorostidi
• Nerea Marin

ko. Oso merke. Eskolatik hiru
minutura (San Andres). Dei-
tu gauez. 943 79 81 05.

Arrasate. Ikasleendako etxe-
bizitza alokatzeko daukat San
Andresen. 14:30etik aurrera
deitu. 654 33 21 38.

Arrasate. Ikasleendako etxe-
bizitza errentan unibertsita-
te ondoan. Lau lagunendako
modukoa. 943 79 77 85.

Arrasate.San Andresen etxe-
bizitza errentan  hurrengo ikas-
turterako.Unibertsitatetik ger-
tu.Deitu gauez.943 77 03 53.

Benidorm. Itsaso ondoan.
Igerilekuduna eta parkinga.
630 41 84 65.

Cambrils.Etxebizitza  erren-
tan uda parterako. Berri-
berria. Oso leku onean. 619
37 51 18 edo 943 79 63 49.

Donostia.Etxebizitza erren-
tan ematen da Amara zaha-
rrean. Uztailean eta abuz-
tuan. 635 71 49 46.

Donostia. Gros. Uztailaren
15etik irailaren bukaera arte.652
71 68 57 edo 615 78 73 08.

Donostia. Gros. Zurriolako
hondartzaren eta Kursaalen
ondoan. Uztaileko bigarren
hamabostaldian eta abuztu-
ko lehen hamabostaldian,edo
biak batera. 665 73 59 83.

Haro. Apartamentua erren-
tan uztail, abuztu eta iraile-
an. Igerilekua.659 72 35 87.

San Juanetan etxebizitza
errentan Peñíscolan,4-6 lagu-
nendako; urbanizazio priba-
tua, igerilekuarekin eta apar-
kalekuarekin, hondartzatik

1/ ETXEBIZITZAK
101. SALDU

Aramaion.Etxebizitza salgai,
bost logela, bi komun, jange-
la-egongela handia eta sukal-
dea. 142 m2. 945 44 53 60.

Arrasate. Etxebizitza salgai
Ferreriasen, 14 urte. Bi gela,
egongela, sukaldea eta bai-
nugela.Gas naturaleko bero-
gailua. Berehala bizitzeko
moduan dago.666 27 67 93.

Arrasate. Etxebizitza salgai
Udalpe kalean. Eguzkitsua.
Prezio ona. 647 29 93 44.

Benidormenapartamentua
errentan abuztuko bigarren
hamabostaldian eta irailean.
Sei lagunendako.Ponienteko
hondartzatik gertu. Igerile-
kuak.Garajea.945 29 33 80.

Bergara.Duplexa salgai.605
72 85 31 edo 615 79 41 02.

Bergara.Zubiaurren etxebi-
zitza salgai. Hiru logela, bai-
nugela eta egongela. Eguz-
kitsua. 646 03 24 93.

Elgoibar. Santa Clara kale-
an etxebizitza salduko nuke.
55 m2.Prezio ona.653 72 30
95 edo 946 16 65 02.

Eskoriatza.Etxebizitza salgai
erdialdean. Berritua eta eguz-
kitsua. 80 m2. 630 51 77 42.

103. ERRENTAN EMAN

Arrasate. Ikasleendako
etxea. Datorren ikasturtera-

100 metrora. 943 77 19 09
edo 610 87 83 57.

Sancti Petri-Chiclana (Cadiz).
Bi apartamentu errentan udan.
Leku zoragarria. La Barrosa
hondartzatik gertu. 616 14 65
54 edo 678 78 39 10.

Santa Polan bungalowa
errentan. 636 12 57 00.

Vera (Almeria). Apartamen-
tu jantzia errentan. Hondar-
tza naturista. Igerilekua.Dei-
tu arratsaldez edo gauez.657
73 94 25.

104. ERRENTAN HARTU

Aretxabaleta. Etxebizitza
edo logela errentan hartuko
nuke. 615 72 15 17.

Arrasate.Bikote batek etxe-
bizitza hartuko luke errentan.
626 53 56 30.

Arrasate. Lau ikaslek etxe-
bizitza alokatu gura dute.
943 83 15 40.

Arrasate. Neska batek etxe-
bizitza edo logela bat hartuko
luke errentan. 620 51 34 25.

105. ETXEAK OSATU

Arrasate. Elkarbanatzeko
etxebizitza bila nabil, edo
logela errentan hartuko nuke.
615 00 32 31.

Arrasate. Pertsona behar da
etxea osatzeko San Andresen.
Irailetik aurrera.605 72 51 38.

Arrasate. Uztailetik irailera
etxebizitza osatzeko pertso-
na bat behar dugu. 616 44
98 98 edo 636 05 36 18.

2/ GARAJEAK
201. SALDU

Arrasate. Zigorrolan garaje
itxia salgai. Estrella taberna-
ren ondoan. 943 79 64 12.

402. ESKAERAK

Aretxabaleta. Haur Hez-
kuntzan diplomatutako nes-
ka euskalduna umeak zain-
tzeko gertu. Telefonoa: 635
71 67 52.

Arrasate. Emakume eus-
kalduna edozein lan egiteko
gertu. 659 82 75 18.

Arrasate. Neska astelehe-
netik ostegunera lan egiteko
gertu.Tabernan,umeak zain-
tzen eta abar. Telefonoa:
646152120.

Bergara.Ekainean eta uztai-
lean umeak zainduko nituz-
ke,arratsaldeetan.Telefonoa:
943 76 49 88.

Bergara.Emakume bat ger-
tu gauetan pertsona nagusiak
zaintzeko. 645 49 91 05.

Bergarako emakume eus-
kaldun bat gertu dago,ordu-
ka, etxeko lanak edo umeak
zaintzeko.Rosa Mari.649 50
29 53.

Bergaran umeak zainduko
lituzke neska batek. 650 23
34 98.

Debagoiena. Emakumea
gertu abuztuan lan egiteko.
943 79 99 38.

Debagoiena. Emakumea
gertu hainbat lan egiteko:
nagusiak edo umeak zaindu,
garbitu… Astegunetan,
gauez;asteburuetan,egunez
eta gauez. 666 24 85 95.

Debagoiena.Neska bat gar-
biketa lanak egiteko prest.
620 51 34 25.

5/ IRAKASKUNTZA
502. EMAN

Arrasate.Zuzenbidean lizen-
tziadunak lehen eta bigarren
hezkuntzako eskola partiku-
larrak ematen ditu, euskaraz
eta gaztelaniaz. Esperien-
tziaduna. 943 79 83 46.

Arrasate. Ingeleseko irakas-
leak klase partikularrak eman-
go lituzke. 678 82 22 27.

Bergara. Irakasletzan diplo-
madunak Lehen Hezkuntzako
eskolak emanten ditu. Ekaina
eta uztaila. 943 76 49 88.

Debagoiena. Ingeleseko ira-
kasleak eskola partikularrak
ematen ditu.Norberaren etxe-
an. 10:00etatik 16:00etara
deitu. 610 97 49 68.

6/ MOTORRA
601. SALDU

Citroën Xantia SVX-TD.
110.000 km.6.000 euro.943
76 52 71 edo 618 03 79 83.

Citroën C-15 furgoneta sal-
gai. Gasolina. SS-AM. 900
euro.Deitu 21:00etatik aurre-
ra. 943 76 16 88.

FordEscort 1.8 TD autoa sal-
gai.Bost ate.Sei urte.Sei CD-
rendako kargatzailea. 3.500
euro. 650 41 30 21.

Rover 220 Coupe autoa sal-

gai. Estra guztiak. Hagunak
(17”). 9 urte. 635 72 37 63.

Saab 900 2.3 i Coupe sal-
gai.170.000 km.Ondo dago.943
79 40 44 edo 626 94 16 75.

7/ ANIMALIAK
701. SALDU

Emu bi.Arra eta emea.3 urte-
koak. 600 euro. Negoziaga-
rria. 669 65 48 87.

Setter ingeles arrazako txa-
kurkumeak salgai.Apirilaren
18an jaio ziren. Gauez deitu,
mesedez. 652 71 46 54.

Txakurkumea salgai, Gol-
den Retriever arraza. Hilabe-
te eta erdi. Parasitoak ken-
duta.Pedigria.654 34 58 75.

703. EMAN

Katakumeak oparitzen
ditut.Maialen.658 75 64 65.

704. BESTELAKOAK

Bergara. Txabola salgai. Txa-
kurra edukitzeko aproposa.943
76 99 76 edo 655 74 80 07.

8/ DENETARIK
801. SALDU

Bafleak. Bi kaxa salgai: 15

Bergara. Ozaetan garaje
itxia salgai. 646 03 24 93.

203. ERRENTAN EMAN

Bergarako Mugertza kale-
an garajea errentan. 943 76
40 99.

3/ LOKALAK
303. ERRENTAN EMAN

Arrasate. Uribe auzoan
100m2-ko lokala errentan.
Deitu 20:00etatik aurrera.
635 74 70 05.

4/ LANA
401. ESKAINTZAK

Antzuola. Untxien granja
baten lan egiteko pertsona bat
behar da.Autoa izatea beha-
rrezkoa da. 608 40 42 61.

Arrasate. Emakumea per-
tsona nagusiak zaintzeko ger-
tu. Esperientzia daukat. Eus-
kalduna. 696 21 56 12.

Arrasate. Neska euskaldu-
na gertu udan umeak zain-
du edo zerbitzari lanak egi-
teko. 943 79 97 58.

Arrasateko okindegi bate-
an neska bat behar dute aste-
buruetan lan egiteko. San
Juanak arte, gutxienez. 652
70 67 93.

PIPIEN, TERMITEN, 
ETA ABARREN 

AURKAKO TRATAMENDU 
ANTIXILOFAGOAK EGURREAN, 

ALTZARIETAN, ETA ABARRETAN.
943 33 18 37 (HERNANI)
649 84 67 09 (BERGARA)

ETXEBIZITZAK SALGAI
BERGARA:
•Ozaeta 70 m2. Berriztua.
•Zubiaurre 50 m2. Duplexa.
•Martoko 60 m2. Berriztua.
•Zabalotegi 60 m2. Argitsua.
•Zubiaurre 51 m2. Eguzkitsua.

Garajea.
ANTZUOLA:
•11 etxebizitza berri.
•Kalebarren 84 m2. Berritzeko. 

BASERRIAK
•San Blas 440 m2 eta lursaila.
•Angiozar 600 m2 eta lursaila. 
•Elosua 405 m2 eta lursaila.

Bergaran salgai eta errentan:
Lokalak, pabilioiak eta garajeak

Etxebizitzak behar ditugu
saltzeko eta errentan jartzeko

Telesforo Aranzadi 2
T: 943 76 21 80 F: 943 76 06 37

Zarugalde 1 Arrasate
T: 943 77 13 02 F. 943 73 12 40

INMOBILIARIA

ETXEBIZITZAK SALGAI
Bergara:
• Zubiaurre 50 m2. Berrituta.
• Zubiaurre 60 m2. Berrituta.
• Masterreka 60 m2. Berrizteko.
• Zabalotegi 60 m2. Eguzkitsua.
• Alkabieta 88m2. Terraza 58m2.
Antzuola:
• Hamaika etxebizitza eraikin

berrian. Ondo kokatuta.
Garajea aukeran.

• Beheko Auzoa 60 m2. Ondo.

BASERRIAK SALGAI
• Elosun, Osintxun, Angiozarren,

Soraluzen eta San Juanen.

PABILIOIA SALGAI
Bergara:
• 660 m2. Hornituta.

Ibargarai 3 • BERGARA
Tel. / Faxa: 943 76 97 97
Santi Kutz 8 • LEGAZPI

Tel.: 943 73 05 25

ILE APAINTZAILE
LAGUNTZAILEA

BEHAR DA.
605 70 51 94

OÑATI

BANATZAILEA 
BEHAR DA.

FURGONETA
GIDATZEN

ESPERIENTZIADUNA.
943 76 13 77

BERGARA

ILE APAINTZAILEA
BEHAR DA. 

ESPERIENTZIA
DERRIGORREZKOA.

676 22 33 18

ARRASATE

hazbete, 2 bia, 400 watt,
paretari eusteko euskarriekin.
Bakoitzak 210 euro. Maier.
636 05 35 36.

Baserritar jantzia saltzen
dut, 2-3 urteko mutikoaren-
dako. 943 79 41 31.

Gitarra elektrikoa salgai.
Ibañez GRX170. 280 euro.
646 20 18 85.

Karabanasalgai,Knaus mar-
kakoa,lau lagunendako.Ondo
dago. 652 70 73 18.

Paseatzekoume-kotxea sal-
gai, Prenatal etxekoa. 30
euro. 943 79 41 31.

802. EROSI

Zelaiak eta pinurik gabeko
lursailak erosi edo errentan
hartuko nituzke.German.655
71 01 55.

806. GALDU

Umeendako sandalia
berriak galdu nituen Arrasa-
teko anbulatorio ondoan.
Zuriak. 25 zk. 943 76 37 33.

9/ HARREMANAK
902. HARREMANAK

Debagoiena. Neska eza-
gutu nahi nuke,hasiera bate-
an,elkarren lagun izateko.30
urtetik gorakoa.Bidali mezua
edo msn-a (Israel naiz): uda-
laitz_mendia@hotmail.com.

DEBA

GARAIA
INMOBILIARIA

943 76 92 71 edo sailkatuak@goiena.com

Iragarki sailkatuak

Maria Luisa
Errasti Etxeberria

Elizkizunetara joango zaretenoi, 
aldez aurretik eskerrik asko sendikoen izenean. 

Lehen urteurreneko meza 
domekan, ekainaren 13an, 

13:00etan, 
Bergarako Santa Marina parrokian.

URTEURRENA

Marzelo
Basauri Basauri

Elizkizunetara joango zaretenoi, 
aldez aurretik eskerrik asko sendikoen izenean. 

Lehen urteurreneko meza 
domekan, ekainaren 13an, 
12:00etan, Elgetako Andre 

Mariaren Jasokundeko elizan.

URTEURRENA

Fermin 
Agirre Kortabarria

Elizkizunetara joango zaretenoi, 
aldez aurretik eskerrik asko sendikoen izenean. 

Lehen urteurreneko meza 
domekan, ekainaren 13an, 

13:00etan, 
Bergarako Santa Marina parrokian.

URTEURRENA

Marisa 
Agirre Unzilla

Zure lagunak.

Urtebete joan zinela
ixa agur esan barik.

Gauden tokixan gaudela,
zure oroimena, egunero gurekin.

URTEURRENA

1953.09.23 / 2003.06.10

Natividad
Ilarduia Arza

Bergaran, 2004ko maiatzaren 11n.

Hileta-elizkizunetara joandakoei
eta samin-agurrak 

bidali zenizkigutenoi,
eskerrik asko sendikoen izenean.

ESKER ONA

Bergaran hil zen 2004ko ekainaren 3an, 74 urte zituela.

Jose Mari 
Madinabeitia Jauregi

Elizkizunetara joango zaretenoi, 
aldez aurretik eskerrik asko sendikoen izenean. 

Haren aldeko meza 
zapatuan, ekainaren 12an, 

19:00etan, 
Bergarako Santa Marina elizan.

MEZA

GOIENKARIA
Astero 21.500 etxetan.

Eskelen prezioa: 80 €.

Eskela, urteurren meza edo
eskertzarik jarri nahi baduzu,

etor zaitez GOIENKARIAren 
ordezkaritzetako batera.

HILDAKOAK

Natividad Ilarduia Arza. Bergaran, ekainaren 3an. 74 urte.

Santiago Arana Ortiz de Zarate. Arrasaten, 4an. 83 urte.

Antonio Martinez Garcia. Arrasaten, ekainaren 5ean. 87 urte.

Eduardo Elosegi Gil de Montes. Arrasaten, 6an. 47 urte.

Vicente Sanchez Pineda. Arrasaten, ekainaren 8an. 72 urte.

Florentino Agirrezabal Ondarre. Bergaran, 8an. 82 urte.

Pedro Eguren Mendizabal. Antzuolan, ekainaren 8an. 63 urte.

Jose Maria Aranburu Intxausti. Antzuolan, 9an. 95 urte.

AIPAGARRI

Patxi Salaberri
ARAMAIO

Beste liburu bat argitaratu du
Patxi Salaberri irakasle
aramaioarrak. Euskal

klasikoen atarian da liburuaren
izenburua, eta bertan, 32 idazleren
aitzinsolasak jaso ditu, XX. mendera
bitartean idatzitakoak. Pamiela
argitaletxearen eskutik kaleratu du
eta antologia gisako liburua da.

Iker Agirre
ARAMAIO

Iker Agirre, Markel Arriolabengoa
eta Xabier Igoa aramaioarrek
txapel bana irabazi zuten. Joan

den asteburuan Gasteizko Armentia
ikastolan egin zen Arabako eskolarte-
ko bertsolari txapelketako 8. finala.
Lehenengo biek bat-bateko saioetan
irabazi zuten txapela, eta hirugarre-
nak idatzizko mailan.

Mikel Ormaetxea
ELGETA

Elgetakoa da Mikel, baina
Elgoibarko futbol taldean
jokatu du, hirugarren mailan.

Oraintsu, Elgoibarrek txapelketa
irabazi du eta mailaz igo da, Bigarren
B mailara hain justu ere. Mikelekin
batera, Gotzon Urzelai, Inaxio Dobao
eta Ibai Gonzalez debagoiendarrak
ere Elgoibar taldean aritu dira.

Aitziber Urzelai eta Ander Hernandez aretxabaletarrak 
ekainaren 5ean ezkondu ziren Mendiola auzoko elizan.
Eztei bidaian, New Yorkera eta Kanadara joan dira. Zorionak, bikote,
lagunen partetik!

Enrike Gonzalez eta Margarita Moran 1979ko ekainaren 6an
ezkondu ziren, Irunen. Domekan, 25 urte beteko dituzte ezkonduta.
Zorionak, bikote, Deborah eta Rubenen partetik, eta hemendik aurrera
ere segi horrelaxe urte askoan!

Victor Balanzategi eta Pilar Arroitia mondragoetarrak duela 64
urte ezkondu ziren. 1940. urteko maiatzaren 23an ezkondu ziren.
Ospakizuna familiakoekin batera egingo dute. Zorionak, bioi,
senitarteko guztien partetik!



Askotan entzuten den kontua da: gero eta jende gutxiago gara
eta hala ere, etxeak egin eta egin dabiltza. Kontua garbi sama-
rra da: bukatu dira garai bateko 7-8 laguneko familia haiek.

Asmatuko ote zenuke Debagoieneko familietan zenbat lagun diren
batez beste?

• 3,1
• 2,5
• 2,85
• 3,2

Erantzun zuzena:2,85.

Familia bakoitzeko 
zenbat pertsona?

ARIES
martxoak 21-apirilak 21

Lan-kontu berriak izango dituzu berehalaxe,
aurrez ipini zenuen jomugara heldu zara-eta.
Horretarako, behar-beharrezkoa duzu hausnartzeko
astia hartzea, zure hurrengo helburuak finkatu
ahal izateko.

TAURUS
apirilak 22-maiatzak 21

Une honetan, zure ingurukoekin ez duzu hartu-
eman onik. Zergatik? Uste duzulako jendeak uler
zaitzakeela zuk ezer gutxi esan barik, berba egin
barik.

GEMINI
maiatzak 22-ekainak 21

Lan-baldintzen hobetzea, soldatan eta karguan,
mailaz igoko zaituzte-eta. Buruan dituzun ideia on
horiek praktikan jar itzazu, emaitza ezin hobeak
lortuko dituzu-eta.

CANCER
ekainak 22-uztailak 22

Estres handia izango duzu lanean; zure lankideek
ardura ugari ipiniko dituzte zugan. Horregatik,
lanez gainezka izango zara. Saia zaitez hasiera-
hasieratik gauzak argi uzten, nork bere lana egin
dezan, eta, horrela, zu lasaiago egon zaitezen.

LEO
uztailak 23-abuztuak 22

Bolada ona amodioari dagokionez; une egokia
izan daiteke bikotekidearekin oraintsu izan dituzun
gaizki-ulertzeak argitzeko. Bikotekiderik ez dute-
nendako, hau ere une egokia da lanean pertsona
atsegin bat ezagutzeko eta harekin harreman poli-
ta hasteko.

VIRGO
abuztuak 23-irailak 22

Lanean arazoak izango dituzu, kontzentrazio falta
dela-eta. Horrek eragingo du akats bat baino
gehiago egitea, eta, horren ondorioz, errieta egin-
go dizute.

LIBRA
irailak 23-urriak 22

Lana erruz izango duzu; hori dela eta, familiakoe-
kin denbora laburragoa igaro ahal izateaz gainera,
hartu-emana ere hoztu egingo da. Edozelan ere,
esfortzu horrek merezi izango du, aspalditik espero
zenituen emaitza onak lortuko dituzu-eta.

SCORPIUS
urriak 23-azaroak 22

Buruan dituzun proiektuak atzeratu egingo dira;
hori dela eta, ohikoa baino haserrekorrago jardun-
go duzu eta zure ingurukoei eragingo die. Zutaz
aldenduko dira.

SAGITTARIUS
azaroak 23-abenduak 21

Zure etxearekin zerikusia duen gastua, espero ez
zenuena, egin beharko duzu, eta oraingo hileko
aurrekontuak kolpe ederra jasoko du.

CAPRICORNUS
abenduak 22-urtarrilak 20

Nahiko aste lasaia. Aprobetxa dezakezu mediku-
azterketa egiteko, eta, horrela, tripetako eta ezta-
rriko arazoak konpondu ahal izateko. Aukera izan
dezakezu familiarekin bidaia bat egiteko.

AQUARIUS
urtarrilak 21-otsailak 20

Oraingo astean, nahiz eta jende ugari egon zure
aldamenean, bakar-bakarrik sentituko zara.
Bestalde, lan handia izango duzu, eta horrek gala-
razi egingo dizu horrenbeste desio zenituen opo-
rrak hartzea.

PISCIS
otsailak 21-martxoak 20

Norbaitek “negozio interesgarria” proposatuko
dizu. Itxura denez, oso gutxi inbertituta diru ugari
irabaziko duzu negozio horrekin. Baina kontuz!
Guztia ez da-eta urre izango , ezta gutxiago ere!

GIPUZKOAKO
ASTROLOGI ELKARTEA

Luma Gipuzkoako Astrologi Elkartea

Estepan Plazaola

SOLUZIOAK

HITZGEZIDUNAK

BILABILA7

EZETZASMATU!

ASTEKOHOROSKOPOA

DENBORA-PASA20/ GOIENKARIA

USO ASKO PASAU
Eiztari edo kazari purru-
katua zan eibartar ura.
Egunsentian juan zan uso-
tara, baiñan, itxura danez,
ez zeban suerte aundirik
izan. Etxera, behintzat,
usoa bakar batekin zeto-
rrela, lagun gatzuk esan
zetsen:

– Zer, uso asko pasau
ditxuk?

Ta kazarixak, gerritxik
zintzilika zekarren usua
eraskusixaz, diñotse:

– Au ez, beste guztiak.

TRAJIA ENKARGATZEN
Markiegigana juan dira bi
gazte trajia enkargatzera.

Bata txikixa zan; bestia
aundixa. 3.000 pezeta balio
zeban orduan trajiak. Txi-
kixak diño:

– Zu, baiña nik orren
tela erdixa biot. Neri mer-
kiago eiñ biestazu.

– Baiña trajia, trajia dok
— diño Markiegik—. Bue-
no! Txaleko barik nai bok
2.500.

– Eiñ ba txaleko barik.
Urten dabe bixak den-

datik eta laundixak esate-
tsa:

– I, baiña, pagatzeko
asmorik ez, eta zertan ibi-
li diskuziñuan?

– Berak geixago galdu
deixan.

Pedro ZelaiaUMOREGIROAN/
Pedro Zelaiak argitaratutako txiste bilduma-liburutik hartuta.

Herri 
nafarra

Borrokarik
eza

Birika

Haur hizk,
musua

Palmondoar
en 

hostorria
* Deitura

Higuinezko
aldi

Zilarrezko
objektu

Galioaren
sinboloa

Uzker

Sufrea

Arerioa

Oro,
guztia

Akuri

Seinale,
marka

Anaidi

Interjekzioa

Atzizki 
destinatiboa

*Izena

Intsektu
karrankari

Leku 
atzizkia

Koaderno

Gar

2. musika
nota

Herri baxe-
nabartarra

Atzizkia

Gipuzkoako
herria

Lehen bi
bokalak

Astearen
bigarren

egun

500

Aske

Oroitu

Boroa

GF
BAKEA

BIRI
HPALMA

ZILARKI
GADENA

PUZKERS
IKURET

ANAIARTE
ANLASA

BLOKKAR
DOROIT

LIBREAE

Harpidedunen

txokoa

902 36 38 51
Astelehenetik egubakoitzera,

9:00etatik 21:00etara.

Urte amaierara arteko harpidetza: 20 €

UZTAILEAN, ADI!
Karibera bi lagunendako bidaia zoragarria

zozketatuko dugu.
Astebete Dominikar Errepublikan, 

bost izarreko hotelean, guztia barne!

Hauek izan dira 
aurreko zozketako irabazleak. 
Zure izena zerrendan badago,

ZORIONAK!

BALDINTZAK

Harpidedun egiteko:

• Asteleheneko Goienkaria-ren harpidedun izatea da
baldintza bakarra.

• Irabazleekin gure harpidetza saila jarriko da
harremanetan.

saridunak

XALAk eta IRUJOk

sinatutako pilotak:

• Jose M. Lazkano

(Oñati)

• Naiara Errasti

(Eskoriatza)

• M. Asun Iztueta

(Bergara)

• Javier Beitia (Oñati)

• Josu Lazpiur (Bergara)

• Kontxi Isasmendi

(Aretxabaleta)

AQUARIUMerako

sarrerak:

• Jesus Martinez

(Arrasate)

• Jose M. Pildain

(Arrasate)

• Fermin Urkia (Oñati)

• Jesus Eguren

(Bergara)

• Saioa Beristain

(Arrasate)

• Larraitz Altube

(Aretxabaleta)

YELMO Cineplexerako 

sarrerak:

• Ignazio Azpeitia

(Bergara)

• Joseba Abarrategi

(Arrasate)

• Gorka

Arizmendiarrieta

(Elgeta)

• Elena Elorza

(Arrasate)

ELHUYARren

jokoa:

• Jesus Urmeneta

(Oñati)

• Focus Ocean markako
PRISMATIKOAK

• Donostiako
AQUARIUMerako sei
gonbidapen (saridun
bakoitzarendako bi)

• YELMO CINEPLEX
(Gorbeia 
merkataritza-gunea)
zinemetara joateko lau
gonbidapen (saridun
bakoitzarendako bi)

• Euskal Herriko SOINU-TRESNAK. Soinu-tresna
guztien egitura, erabilera, jotzeko era, historia, etab.
Guztia argazki, audio eta bideo baten bitartez.

• Arriola kultura aretoan CITIZEN INTERNATIONAL
(Alemania) + Sonia Brex (Italia) musika 
ikuskizunerako bi gonbidapen (bakoitzarendako bi)

Ekainaren 14a: 005 zozketa

004

zozketa

Ekainaren 14ko sariak

Sariak, astero!
Astelehenean, ekainak 14, sari hauek izen-abizenak izango dituzte. 

Asteleheneko Goienkaria-ren harpidedun bazara, adi: 

Zeu izan zaitezke sari hauen irabazleetako bat!

Goiena Telebista
Antzuolan ere aurki 
Antzuolan Goiena
Telebista ikusteko probak
egiten jardun dute oraingo
astean. Laster, beraz,
GOITB ikusteko moduan
egongo dira Antzuolan ere.
Altzeta baserriaren ondoan
Eusko Jaurlaritzak duen
antena-gunean antena
berria jarri dute teknika-
riek; GOITBren seinaleak
gainerako telebista kateen
seinaleei kalterik egingo ez
diela ikusteko eta herrian
seinalea ondo hartzen dela
ikusteko egin dituzte proba
horiek. Proba horiek buka-
tu eta Goienak, Antzuolako
Udalak eta Jaurlaritzak
akordioa sinatu ondoren,
Goiena Telebista ikusteko
moduan egongo dira
Antzuolan. Edozelan ere,
Goiena Telebista etxean
ikusi ahal izateko, antena
kolektiboetan anplifikado-
re bat ipini beharko da.

TELEBERRIAK

Foru Aldundiaren harrera
familien gaineko kanpaina

Esther Larrañaga Foru Aldundiko gizar-
te politikarako diputatua elkarrizke-
tatuko du Goiatz Aranak. Estherrek

harrera familien gaineko kanpainaren berri
emango du eta Donostiako etxebizitza bate-
an dauden haurrei bisita egingo die. 

EGUBAKOITZA 11 / 20:30 eta 22:30
Astebete

Fagor sortu zeneko garaitik
gaur egunera arte

Fagorren sorreraren gaineko erreporta-
jea eskainiko digu Maria Agirre kaze-
tariak martitzeneko Iragana gogoratuz

saioan. 1995ean Ulgor izenarekin sortu zen
Fagor. Hala, 50 urtez, haziz joan da etenga-
be. Bilakaera horren berri izango dugu. 

MARTITZENA 15 / 20:30 eta 22:30
Iragana gogoratuz

Finalerdietarako azken
txartela eskuratzeko aukera

Bergarak, Aretxabaletak eta Arrasatek
eskuratu dute orain arte Txintxaun
saioko finalerdian parte hartzeko txar-

tela. Laugarren taldea zein izango den jaki-
teko, ikusi eguazteneko saioa. Aretxabale-
taren eta Aramaioren artekoa izango da. 

EGUAZTENA 16 / 20:30 eta 22:30
Txintxaun

Izaro Iraeta aurkezle
zaldibiarra ‘Iluntzean’-en

Izaro Iraeta ETB 1eko Ikimilikiliklip saio-
an egin zen ezagun. Harrezkero, era guz-
tietako programak egin ditu. Orain, ama

izan eta gero, Bizi zaleak egiten dihardu.
Horren guztiaren gainean berba egingo du
Izarok eguenean, Iluntzean saioan.  

EGUENA 17 / 21:15 eta 23:15

Iluntzean

GOIENA TELEBISTA / Posta elektronikoa: goitb@goiena.com • Telefonoa: 943 71 23 95

ASTELEHENA 14 MARTITZENA 15 EGUAZTENA 16 EGUENA 17

13:30 Gatza eta 
berakatza

14:00 Sarrera doan
14:30 Berriak
15:00 Iluntzean
15:30 Berriak
16:00 Gatza eta 

berakatza
16:30 Emisio

amaiera

19:45 Gatza eta 
berakatza

20:00 Berriak
20:30 Astebete
21:00 Gaurkoak
21:15 Soinuz blai
21:45 Gatza eta

berakatza
22:00 Berriak
22:30 Astebete
23:00 Gaurkoak
23:15 Soinuz blai
23:45 Emisio amaiera

13:30 Astebete
14:15 Soinuz blai
14:45 Txintxaun
15:30 Europa

berbagai:
Europako 
hauteskundeen 
gaineko mahai-
ingurua, MCCko
Adrian Zelaiarekin
eta Enpresa 
Zientzien Fakultateko
irakasle Urko
Lopezekin.

16:30 Bergara Hiria
Pilota 
Txapelketa

22 urtez azpiko 
bikote onenak
aurrez aurre.

17:15 Iluntzean:
Iñaki Antiguedad 
irakasleari
elkarrizketa.

17:45 Emisio 
amaiera

13:30 Astebete
14:15 Soinuz blai
14:45 Txintxaun
15:30 Europa

berbagai:
Europako 
hauteskundeen 
gaineko mahai-
ingurua, MCCko
Adrian Zelaiarekin
eta Enpresa
Zientzien Fakultateko
irakasle Urko
Lopezekin.

16:30 Bergara Hiria
Pilota 
Txapelketa

22 urtez azpiko 
bikote onenak
aurrez aurre.

17:15 Iluntzean:
Iñaki Antiguedad 
irakasleari
elkarrizketa.

17:45 Emisio 
amaiera

13:30 Gatza eta 
berakatza

14:00 Astebete
14:30 Berriak
15:00 Soinuz blai
15:30 Berriak
16:00 Gatza eta 

berakatza

19:45 Emisio hasiera
19:45 Gatza eta 

berakatza
20:00 Berriak
20:30 Harmailatik
21:00 Gaurkoak
21:15 Harmailatik 

tertulia
21:45 Gatza eta

berakatza
22:00 Berriak
22:30 Harmailatik
23:00 Gaurkoak
23:15 Harmailatik 

tertulia
23:45 Emisio amaiera

13:30 Gatza eta 
berakatza

14:00 Harmailatik
14:30 Berriak
15:00 Harmailatik 

tertulian
15:30 Berriak
16:00 Gatza eta 

berakatza

19:45 Emisio hasiera
19:45 Gatza eta 

berakatza
20:00 Berriak
20:30 Iragana 

gogoratuz:
Fagorren sorrera

21:00 Lanabesak
21:30 Gaurkoak
21:15 Gatza eta 

berakatza
22:00 Berriak
22:30 Iragana 

gogoratuz 
23:00 Lanabesak
23:30 Gaurkoak
23:15 Gatza eta

berakatza

13:30 Gatza eta 
berakatza

13:45 Iragana 
gogoratuz

14:30 Berriak
15:00 Lanabesak
15:30 Berriak
16:00 Gatza eta 

berakatza

19:45 Emisio hasiera
19:45 Gatza eta 

berakatza
20:00 Berriak
20:30 Txintxaun
21:00 Gaurkoak
21:15 Soinuz blai
21:45 Gatza eta

berakatza
22:00 Berriak
22:30 Txintxaun
23:15 Gaurkoak
23:30 Soinuz blai
23:45 Emisio amaiera

13:30 Gatza eta 
berakatza

14:00 Txintxaun
14:30 Berriak
15:00 Soinuz blai
15:30 Berriak
16:00 Gatza eta 

berakatza
16:30 Emisio amaiera

19:45 Gatza eta 
berakatza

20:00 Berriak
20:30 Sarrera doan
21:00 Gaurkoak
21:15 Iluntzean:

Izaro Iraeta
21:45 Gatza eta

berakatza
22:00 Berriak
22:30 Sarrera doan
23:00 Gaurkoak
23:15 Iluntzean
23:45 Emisio amaiera

EGUBAKOITZA 11 ZAPATUA 12 DOMEKA 13

Ekainaren 11tik 17raASTEKOPROGRAMAZIOA/

22:30
Astebete

15:30
Mahaingurua

16:30
Pilota txapelketa

21:15
Harmailatik tertulia

20:30
Iragana gogoratuz

20:30
Txintxaun

21:15
Iluntzean

Azkue auzoa 1 - 20870 Elgoibar
Tel.: 943 74 4132. Faxa: 943 74 41 53
ingenieria@imh.es
www.imh.es

Makina
Erremintaren
Institutua

TXANDAKAKO INGENIARITZA

Ateak zabalik:
ekainaren 30ean, 18:30ean

Ingeniaritzaren ezaugarriak eta instalazioak ezagutu itzazu

• Lana eta ikasketak tarteka itzazu hiru urtez
• Lan kontratua formazioaren lehen egunetik
• Enpresarekin  elkarlanean prestatutako ingeniaria izango zara

Eraman dotoretasuna
zure etxera

Zubillaga auzoa 1
OÑATI
Tel.: 943 71 63 22
Faxa: 943 78 15 51

Atzeskua

Ondo gogoan dut Tutera-
ko tiro hura. Duela 25
urte, gehienok politi-

kan genbiltzan murgilduta
eta bigarren mailan ginen
ekologista. Bazeuden baka-
rrik ekologista zirenak, eta
hainbat ekitalditan batera
jokatzen genuen, ez ordea
gora-behera barik.

Frankismotik irteteko
sasoia zen, eta presa genue-
non nahiak oztopo handiak
aurkitzen zituen. Legeetan,
jarreretan eta agintarien
morroietan, polizietan. Sarri
samar gertatzen ziren istiluak
kalean, eta ez zen bat ere
arraroa polizia tiroz aritzea,
eta manifestarien artean
hildakorik izatea.

Baina Gladys ekologista
zen, eta Tuteran zegoen
Bardeetako poligonoaren
aurkako ekitaldian. Eta
guardia zibilak tiroz hil zuen.
Ez dakit lehena izan zen,
baina sekulako zirrara eragin
zuen gizartean. Borroka bat
baketsua bazen, ordurako,
hori zen ekologistena. Eta
tiroz erantzun izanak argi
erakusten zituen bi gauza:
frankismoaren itzal luzea, eta
aginteak ekologismoari zion
beldurra.

25 urte beranduago,
Bardeetako poligonoak
berdin dirau. Eta Gladys-i
lagunek eskaini zioten Egiako
parkea ez da oraindik ofizial-
ki Gladys-enea. Nork esan du
naturaren aldeko borroka ez
dela behar dagoeneko?

Eskerrak baden salbues-
penik. Gipuzkoako Aldundiak
aintzat hartu ditu Eskoriatza-
koen proposamenak, eta
konprometitu da autopistaren
kalteak izan daitezen mini-
moak. Zorionak eskoriatza-
rrei lan onagatik!

MIKEL IRIZAR

Gladys

ENEKO AZKARATE

Z
elatan Euskadi
Gaztea-ko esatari?
Urte erdi daroatzat
bertan lanean. Ez

ditut kazetari ikasketak
egin, baina musika kontue-
tan ibili izan naiz beti eta,
bestalde, Oñati Irratian ere
ibilia naiz. 

Zer ikasi duzu bada? 
Marketing eta adminis-

trazio modulu bi, baina,
ostera, lanean-eta bestela
ere, beti murgildu izan naiz
musikaren arloan: The
Balde eta Entzun
aldizkarietan,
Radiation musika
sustapen enpre-
san… Hortik
sortu zen Euskadi
Gaztea-rena. 

Zela uztartu marketin-
ga edo administraritza
komunikazioarekin? 

Marketingak badauka
komunikazioarekin zeriku-
sia. Bestalde, diseinu eta
publizitate grafikoa ere ikas-
ten badihardut eta horiek
denak badute harremanik.
Gainera, buruan oraindik
badaukat ikus-entzunezkoen
fakultatean izena ematea… 

The Balde eta Entzun
aldizkariak aipatu dituzu.

Zer lan egiten duzu? 
Hasieran

komertzial
lanak, baina
orain artiku-
luak, diskoen
edo kontzer-
tuen kritikak…

Zer da zure lanean
gehien eta gutxien atsegin
duzuna? 

Batzuetan urduri jartzen
naiz, batez ere saioaren
hasieran eta neure buruare-
kin oso zorrotza naizelako,
baina gero, puntua hartzen
diodanean, oso gustura ari-
tzen naiz. Bestalde, irrati
komertziala izan arren,
musika komertziala eta
entzungarria uztartzen saia-
tzen naiz, eta baita musika
estiloka sailkatzen, atzera
egin eta talde ospetsuen
hasierako kantuak eta has-
tapenak berreskuratzen…

Zapatu eta domeketan
diharduzu Euskadi
Gaztean, ezta?

Bai, lau ordu jarduten
dut mikrofono aurrean.
Guztira 50 bat abesti-edo
ipintzen ditut. 

Zuk aukeratzen duzu
musika? 

Zerrenda bat ematen
digute, baina nik gustuko
ditudan edo nik nahi ditu-
dan kantuak aukeratzen

Musikan adituaArkaitz Billar/

“Ez ditut kazetari ikasketak egin, baina
musika kontuetan ibili izan naiz beti”

“Euskadi Gaztea irrati komertziala 
izan arren, musika komertziala eta 
entzungarria uztartzen saiatzen naiz”

“Gaur egungo talderik onena, ikusgarriena
eta basatiena da Athom Rumba” 

Oñati / 26 urte / Euskadi Gaztea-ko esataria

ditut, beti ere eremu logiko
batzuen barruan. Egia esan,
nahikoa askatasun daukat.  

Eta gustatzen zaizu jar-
tzen duzun musika? 

Bai, baina denetarik ego-
ten da, ze zerrenda oso zaba-
la da eta lau orduk askorako
ematen dute.  

Diskoak erosteko ohi-
turarik badaukazu?

Bai. Azkenekoz bi bildu-
ma erosi ditut: bata
Afrodisia izenekoaren azken
alea. Soul, jazz eta funk esti-
loko taldeena da, Ella
Fitzgerald eta abarrena;
gero, bestea, Gettin soul ful,
60ko hamarkadako hainbat
talderena. 

Azken aldian gehien
harritu zaituen taldea?

Oso gomendagarria
Athom Rumba eta hauen
azken diskoa, Obra maestra.
Gaur egungo talderik onena,
ikusgarriena eta basatiena
inongo zalantzarik barik.
Delorean, Miztura… ere oso
talde interesgarriak irudi-
tzen zaizkit.

